
Carta Tsa Jacuhun Ra Pablo
Tsi Nyivi Yihi Cuenda Nyoo Nuu
Roma

Nu quitsaha tyad ra Pablo carta

1Yuhu ra Pablo cuvi yu iin ra jaha tyifiu tyifiu
ra Jesucristo. Cana Nyoo tsi yu, tan nacatsi ra tsi
yu tyin caca yu jacoto yu tuhun tsa jacacu ra tsi
yo tsi nyivi. 2 Tan tuhun ihya cuvi tsa cahan Nyoo
tsihin ra cuvi ndusu yuhu ra tahan tsanaha tyin
tyaa ra naha nu tutu ra. 3Juvin tuhun ihya caahan
tyin Jutu Mani yo Jesucristo, Sehe Nyoo, quitsi ra
nu fiuhu fayivi tan nanduvi ra tumaa maa yo. Tan
cuvi ra tata ra rey David. 4 Tan Nyoo jacoto ra
tsi yo tsihin Tatyi Ii ra tyin Sehe ra cuvi tsi ra tsa
cuenda tsa janandoto ra tsira tsihin tunyee ifii tsa
iy6tsira. >Tantsacuendara Jesucristo tsaha Nyoo
ifli nyiviiyd nanii cahnu nu fiuhu fi nay1V1 tsiratanna
tyaa yahvi fii tsi ra. 6 Tan juhva fii ican cuvi tucu
nyooho tyin tsa nacatsi ra Jesucristo tsi ndo tyin
cuvindo nyivi cuenda ra.

7Jaquitsi yu carta ihya tsi tandihi nyooho tsa iy
fiuu Roma. Nyoo cufii xaan ra tsi ndo tan cana ra
tsi ndo tyin cuvi ndo nyivi ra tan jacahnu ndo tsi
ra. Naquihin ndo tsa vaha tan na coo tsa taxin
afiima ndo jaha Jutu yo Nyoo tan Jutu Mafii yo
Jesucristo.

Nu catyiraPablo tyin cufiira cuhunrafiuu Roma

8 Tsa jihna fii, tsahd yu tyahvi nyoo tsi Nyoo
tsihin sivi ra Jesucristo tsa cuenda tandihi nyooho
tyin tandihi fii ityi caahan nyivi tyin tsinu xaan ifii
ndo tsi ra Jesucristo. 9Jahd tyifiu yu tyifiu Nyoo
tsihin tsa nii ifii afiima yu. Tan caahdn yu tsihin
nyivi ndcaa jacacu Sehe ra tsi yo. Tsandaa cuvi
maa Nyoo tyin tsa tsican tahviyutsira, tsican tahvi
yu tsa cuenda ndo. 10 Tan tsicén yu tsi ra na cuvi
cuhva cufii ra, tan quitsi yu nu yucud ndo, tyin
tsanaha xaan cufii yu quitsi yu. 11 Tyin cufii yu
jatyinyee yu tsindo, tan naquihin ndo tsa vaha tsa
tsahd ra tsiyo tan cunyicun fithi cando tsira. 12Tsa
cufii yu cahan yu tsihin ndo cuvi tuhun ihya: tsa
jandu iin tahan yo ifii yo tsihin tsa tsinu ifii yo tsi
ra.

13 Yaiii, cufii yu tsa coto ndo tyin cuaha xaan
tsaha cufii yu quitsi yu quitsi nyehe yu nu yucu
ndo, maatyin nda cuanda vityin tan fiaha ca cuhva
tsi cuhva tsi yu. Cuiii yu quitsi yu fiuu ndo tyin cuiii
yu cahan ca yu tuhun Nyoo tsihin nyivi tyin tacan
tan nducuaha ca fii tsinu ifii tsi ra, tumaa javaha
yu tsihin nyivi inga ca fiuu. 14 Tyin tsa fiifii cufii tsi
cahan yu tuhun tsa jacacu ra Cristo tsi yo tsihin
nyivi Grecia tan nyivi inga fiuu; tahan fii nyivi tsa
tsito xaan tan nyivi soho. 15 Yacan cuenda, cufii yu
cahan yu tuhun ra Cristo tsihin nyooho tsa iyo ndo
Roma ihya.

Tuhun Nyoo iyo xaan tunyee ifii itsi
16 Yuhu fia cahdn nuu yu caahdn yu tuhun ra
Cristo, tyin tunyee ifii Nyoo cuvi tsi tan jacacu
tsi tsi tandihi nyivi tsa tsinu ifii tsi ra Cristo. Tsa
jihna fii maa fii maa tsihin nyivi Israel cahan ndi

tuhun ra Cristo, maa tyin vityin caahan ndihi tucu
ndi tsihin nyivi tsa fiavin nyivi Israel cuvi. 17 Tyin
tuhun Nyooihya, janahatsitsiyonacaajanduvaha
Nyoo tsi yo. Tan juvin fii tsaha cuenda tucu tsi tsi
yo, tyin janduvahd ra tsi yo tsa cuenda tsa tsinu ifii
yo tsira tanflavinndainga ca cuenda. Catyinu tutu
ra: “Nyivi tsa janduvaha Nyoo afiima, iy0 fii fiayivi
tsaa tsihin tsa tsinu ifii fii tsi ra.”

Tandihi nyivi tan iyo cuatyi fii

18 Nyehé yo tyin Nyoo, ra nyaa gloria, tatsi tufii
ra tsi nyivi fia vaha tsa javaha tsa caquifii, tyin tsa
caquifii tsa javaha fii tyasi can nu tsinu ifii inga ca
nyivi tsa nditsa. 19 Tsito fii tsa iyé Nyoo tyin juvin
fii maa ra janahad can tsi fii. 20 Na cuvi catyi yo tyin
nduve Nyoo iy6 tyin vasu ndi maa fia nyehé yo tsi
ra, maa tyin cuvi coto yo tsa iy0 ra tsihin tsa nyehé
yo tandihi tsa javaha ra. Tsanaha javaha ra fiuhu
Nayivi tan yacan janahad tsiyo tyin iyd Nyoo tan iy
tunyee ifii tsi ra. Nyivi tsa fa cuifii coto tsi Nyoo fia
cua coo tucahnu ifii tsi fii. 21 Vasu ndi maa tsitd fii
tsa iy6 Nyoo tsihin tsa nyehé fii tandihi tsa javaha
ra, fla cufii fii jacahnu fii tsi ra tumaa taahan maa
tsi jacahnu yo tsi ra. Na tsahd fii tyahvi nyoo tsi
Nyoo tyin maa fii maa tsa iyo nu fiuhu ﬁayivi tyaa

ndi maa catyl fii tyin tsit6é xaan fii, maa tyin fia
nditsa tyin nduve nda tsit6 fii. 23 Na jacahnu fii
tsi Nyoo nyito, ra vaha tsa fia cua cuu; maa tyin
jacahnu fii tsitoho tsa cad tumaa caa nyivi tuhva
tsiihi, tan nda cuanda tsitoho tsa cad tumaa caa
saa, tan coo, tan quiti iyo cumi tsaha.

24Yacan cuenda nacog Nyoo tsi fii nu tsa caquifii
tsa javaha fii. Tan javaha ndihi tucu fii tsa caquifii
tsihin cufiu fivhu iin fii tan inga fii tan cuvi can
ticanuu. 25 Na cufii fii tsinu ifii fii tuhun Nyoo tsa
nditsa, maa tyin tsinu ifii fii tsa fia nditsa. Tyaa
yahvifii tsa javaha Nyoo tan jacahnu fii can, tan fia
jacahnu fii tsi maa ra. Tan intuhun fii maa ra cufii
tsijacahnu yo tacan fii maa. Na cuvi tsi tacan.

26 Yacan cuenda jafia ndaha Nyoo tsi fii na
javaha fii tsa tsahd ticanuu tsifii. Tyin nda cuanda
fiflaha tan tsicoo fii tsihin fii nduyii, tan fa vaha
tacan. 27 Tan juvin fii tacan javahda tucu rayi,
nacod ra naha tsa iy6 ra naha tsihin fasiihi ra
naha, tan iy6 ra naha tsihin ra ndusiihi naha ra
tan tsahd ra naha ticanuu tsi yafii ra naha. Tan tsa

cuenda can tatsi tufii Nyoo tsi ra naha tan tivi ra
naha tsa cuenda tsa caquifii tsa javaha ra naha.

28 Tan tsa cuenda tsa fa cufif ca ra can naha ra
tan fii ican naha fii nacoto fii tsi Nyoo nacoo ra tsi

fii naha fii na caca ifii fii tsa cufif maa fii. 29 Tyin
tandihi nuu tsa fia vaha javaha fi. Nifiaha tsicog
i tsihin rayii tan fia tindaha fii. Rayii tsicoo ra
naha tsihin fiaha tan fatindaharanaha. Maafi tsa
caquiﬁi javahé fi. Cufii fi coo cuaha ndaha tyifiu
tsi inga nyivi. Tsahfii fii nym Canii tahan fii tsihin
nyivifii. Jandavi fiaha fii. Quifii iy6 fii tan caahdan fii
cuendu. 30 Caahan fii ndavaha fii siqui inga nyivi.
Ndasi cuiii fii nyehe fii tsi Nyoo. Caahan nyaa fii
tsi nyivi. Tan cahnu jaha fii tsi fii tan yaa xaan
fii. Janducuahé ca fii tsa caquifii. Na tyad yahvi fii
tsi jutu fii, tan ndi tsi sihi fii. 31 Na cufi fii cutufii

ini fii. Najavaha fii tsa catyi fii tyin cua javaha fii.
Na cufii maa fii tsi ndi intuhun nyivi. Na tsité fii
jahd fii tucahnu ifii tan fia cundaahvi ifii fii nyehe
fii tsi nyivi. 32 Tsité vaha fii tyin Nyoo fia cufii ra
tsa javaha fii tacan. Tan tsito tucu fii tyin nyivi tsa
javaha tsa caquifii can, taahdan tsi cuu fii. Maa tyin
fia jandihi fii tsa javaha fii can, tan tatun inga nyivi
javaha tacan, sii xaan cufii fii.

2

Tatsi tunii Nyoo tsi nyivi maa tyin tsihin tsa
nditsa
1Nyooho tsa nyehé cuatyi tsa javaha inga nyivi,
iy0 cuatyi ndo tyin jacutufii ndo tsi fii tsa cuenda
cuatyijavaha fii. Yofii jaha ndda nyooho cuvi ndo.
Tyin tsa jacutufii ndo tsi fii, juvin fii tsi maa ndo
jacunad ndo. Tyin nda maa ndo tan javaha ndihi
ndo cuatyi tsa javaha fii. 2 Tsit6 yo tyin Nyoo tatsi
tufii ra tsi nyivi tsa javahda tacan, maa tyin tsihin
tsa ndaa tan tsa nditsa cua tatsi tufii ra. 3 Nyooho
tsa jacutuiii tsi nyivi tan javahd ndo juvin iii tsa
javaha iii, cua tatsi tufii Nyoo tsi ndo. 4 ¢Nacuenda
fia taahdn ifii ndo tsa vaha ifii Nyoo? Tan cunyeé
Xaan ifii ra nyehe ra tsi yo tsa cuenda tsa cufii ra
tsa nasama ndo cuhva iyd ndo. > Maa tyin nyooho
jandava xaan ndo afiima ndo. Tan fia cufii ndo
nasama ndo cuhva iyo ndo. Tan tsa javaha ndo
tacan, Nyoo cuxaan ra tan fiihi ca cua tatsi tufii
ra tsi ndo tsa cuenda can quivi cua tatsi tufii ra
tsi nyivi tsihin tsa ndaa tan tsa nditsa. ¢ Tan cua
tyahvira tsiintuhun intuhun yo nacaataahdn maa
tsi tsi yo tsa cuenda tsa javaha yo. 7 Nyoo cua

cuhva ra fayivi tsa fia cua naa maa coo nyivi tsa
javahd tsa vaha tan nducu iii tsa cahnu cuvi ra
tan nducu i jacahnu fi tsi ra, tan cufil fii coo
cuii fii tsihin ra. Cua fiihi fii tandihi yacan tyin
nanducu fii can. 8 Maa tyin cuaha ca tsa uhvi cua
janyehe ra tsi nyivi tsa javaha tsa cufil maa fii,
fii tsa fa tyad yahvi tuhun nditsa, tan javaha fi
tsa fia vaha. 9 Cuaha xaan tundoho tan tsa uhvi
cua nyehe tandihi nyivi tsa javaha tsa fia vaha.
Tsa jihna fii cua tatsi tufii ra tsi nyivi Israel, nyivi
cuenda ra. Tan tsa tsinu uvi cua tat81 tufii ndihi
ra tsi nyivi tsa fiavin fii Israel cuvi. 10 Maa tyin
tandihi nyivi tsa javaha tsa vaha, cua cuhva Nyoo
tsa cahnu cuvi ra tsi fii. Cua jacahnu ra tsi fii tan
cua cuhva ra tsa taxin coo afiima fii. Jihna ca nyivi

Israel cua fiihi tandihi tsa caahdn ra tuhun. Tan tsa
tsinu uvi, fii tsa fiavin Ni Israel cuvi, cua fihi ndihi
ni tand1h1 can.

11 Tyin Nyoo inducu fii cufii ra nyehé ra tsi iin
yo tan tsi inga yo. Na tava tsiyo ra ndi intuhun
yo. 12 Tyin nyivi tsa fiavin fii Israel cuvi, fii tsa fia
tsito ley Nyoo tsa tyaa ra Moisés, tan javaha fii tsa
fa vaha, cua cunaa fii, maa tyin favin tsa cuenda
tsa fia tyad yahvi fii ley can. Tan nyivi Israel tsa
tsito ley can, tan javaha fii tsa fia vaha, cua tatsi
tufii Nyoo tsi fii tumaa catyi maa ley can. 13 Tyin
nyivi tsa javaha cuhva catyi ley Nyoo, fii ican cuvi
nyivi vaha nuu ra. Maa tyin nyivi tsa tsito fii maa
ley tanfiajavahafii tsa catyiley can, fia cua cacu fii.
14 Nyivi tsa favin fii Israel cuvi fia tsito fii ley, maa
tyin tun tacan fii javaha maa fii tsa catyi ley, juvin
fii maa fii cuvi ley fii. 15 Tyin tsihin cuhva iy0 fij,
janaha fii tyin iy ley Nyoo tsitsi afiima fii. Tsa tsifii

tufii tsa iyo tsi fii cuvi tsandaa tsa cuenda i, tyin
tuvi ifii fii tatun vaha o fia vaha javahad fii. 16 Tacan
cua cuvi quivi cua jacutufii ra Jesucristo cuatyi
tandihi nyivi jaha Nyoo. Cua cutufii tandihi maa
nyivi tsa javaha xeehe cuhva tsica ifii fii. Tumaa

catyi tuhun Nyoo tsa caahan yu tsihin ndo.

NyiviIsrael nyicun fii ley Nyoo tsa tyaa ra Moisés
17 Maa tyin nyooho nyivi Israel cuvi ndo, catyi
ndo. Tan nyitd ifii ndo ley Nyoo tsa tyaa ra Moisés.
Tan nduyaa fii maa ndo tyin catyi ndo tyin nyivi
Nyoo cuvi ndo. 18 Tan tsitd ndo cuhva cufii Nyoo
tan ley can janaha tsi tsi ndo tsa nacatsi ndo tsa
vaha. 19 Tan cufii tucu ndo tyin vaha jaquihin ityi
ndo tsi nyivi cuaa, fii tsa fia tsito ley. Jandunditsin
ndo nu yucu nyivi nu naa, cufii maa ndo. 20 Tan
cufii tucu ndo tyin tsitd ndo tandihi ley Nyoo
tan jaquihin ityi ndo tsi nyivi tsa fia tsito, fii tsa
fiaha ca caca vaha tsihin Nyoo. 21 Tatun tsit6 ndo
jacuahda ndo tsi inga nyivi, ¢nacuenda fia jacuaha
ndo tsi maa ndo? Catyi ndo tyin fia vaha suhu yo,
¢nacuenda tyin suhu ndo? 22 Juvin fii catyi ndo tyin
Na vaha coo inga fiaha tsi iin rayii, o inga rayii tsi
iin faha, ¢nacuenda tyin maa ndo javaha ndo tacan?
Ndasi cufii ndo nyehe ndo tsitoho, ¢nacuenda tyin
suhu ndo ndaha tyifiu tsa iyo tsitsi vehe fiuhu
can? 23 Nduyaa ndo tsihin tsa tsit6 ndo ley Nyoo,
tan tsahd ndo ticanuu tsi ra tyin fia tyad yahvi
ndo ley ra. 24 Yacan cuenda catyi tuhun Nyoo
tyehen: “Nyivi tsa favin nyivi Israel cuvi, caahan
fi ndavaha fii siqui Nyoo tsacatyi nyooho.”.
25Nditsa tyin circuncicién tsa cuvi tufii Nyoo, tsa
janaha tyin cuvi yo nyivi ra, cuvi jatyinyee tsi tsi

ndo. Jatyinyeé tsi tsi ndo tun tyad yahvi ndo ley
Nyoo tsa tyaa ra Moisés. Tun fia tyaa yahvi ndo
tsa catyi ley can, nduve naa catyi nyisé ndo tufii
can. 26 Maa tyin rayii tsa nduve tufii Nyoo nyisé,
tan javaha ra cuhva catyi ley can, cua naquihin
Nyoo tsi ra tumaa tsatyin nyiso ra tufii can. 27 Ra
tsa fia nyiso tufii can, tan tyaa yahvi ra ley Nyoo,
cua jacutufii ra tsi nyooho tsa tsit6 ley tan fa tyaa
yahvi ndo tsa catyi tsi, vasu ndi maa nyis6 ndo
tufii Nyoo. 28 Vasu ndi maa cuvi ndo nyivi Israel
tan nyiso ndo tufii ra, fia cuvi cuvi ndo nyivi Nyoo
tun nduve ley ra iy6 afiima ndo. 29 Tyin nyivi iy6
ley Nyoo afiima, fii ican cuvi nyivi Nyoo. Tyin maa
Tatyi Ii Nyoo tyaa tufii ra afiima fii, tan fiavin cufiu
fiuhu fi. Tatyi Ii Nyoo javaha can, favin ley tsa
tyaa ra Moisés. Nyivi ihya cua cuvi nyivi vaha nuu
Nyoo, tan fiavin nuu nyivi.

3

1 ¢Nacaa jatyinyeé tsa cuvi yo nyivi Israel tsi yo?
(0 Ndcaajatyinyeé tufii Nyoo tsi yo? 2Cuaha cuhva
jatyinyeé tsi tsi yo. Iin cuhva jatyinyeé tsi tsi yo
tyin Nyoo tsaha ra ley maa ra tsi yo tsa cuvi yo
nyivi Israel. 3 ;Nda cua cuvi? ¢A cua jandihi Nyoo
tsa javaha ra tsa catyi ra tyin javaha ra tun juhva
yoo tan fia tsinu ifii yo tsi ra? 4 iNa cua jandihi
ra! Na cutufii ifii yo tyin Nyoo fia vatya ra. Vasu
ndi maa tandihi nyivi vatya fi, ra ican javaha ra
tandihi tsa caahanra. Tyin catyinu tutura tyehen:
Jutu Maiii yu, cua nyehe nyivi tyin fia vatya un.
Tan cua coto fii tyin nditsa tsa caahan un.

> Tsa caquifii tsa javaha tandihi yoo, tsa iyd
nu fuhu fayivi ihya, janaha tyin Nyoo vaha ra.

[Tumaa iin jahma nyahyu tan iin jahma cuitsin;
tsa nyahyu iin jahma can janaha tyin inga tsi fia
nyahyu tsi. Tacan cuvi yo tsihin Nyoo.] Tun tacan
{a cua catyi yo tumaa catyi nyivi tyin fia vaha tsa
tatsi tufii Nyoo tsi yo tyin janahd yo tyin vaha ra?
6 Nyivi catyi fii tyin fia vaha tatsi tufii Nyoo tsi yo.
Maa tyin fia nditsa fii tyin Nyoo iy6 ndatu tsira tsa
tatsi tuifii ra tsi tandihi yo.

7 Tatun javahd nyivi tsa fia vaha tan yacan
janaha tyin Nyoo vaha ra, ¢a taahdn tsi tatsi tufii
ra tsi fii? Catyi fii tyin fia taahdn tsi, maa tyin fia
nditsa. 8 Tun tsatyin nditsa tsa caahan fii can, vaha
ca javaha yo maa fii maa tsa caquifii tacan tan
nyehe nyivi tyin Nyoo vaha ra. Yihi fii catyi fii tyin
tacan jacuaha ndi. Tan fii tsa caahan tyehen cua
tatsi tufii Nyoo tsi fii tsacatyi tsa caahdn fii cuendu
siqui ndi.

Tandihi yo tan iyo cuatyi yo

9Tan ndcaa ¢a vaha ca yoo tsa cuvi yo nyivi Israel
tan fiavin ca inga nyivi? Na vaha ca yo. Tyin tsa
yaha janaha yu tsi ndo tyin tandihi yo tan iyo
cuatyiyo. An cuviyo nyivi Israel, o fia cuvi yo nyivi
Israel, maa tyin ndacd fiaha cuatyi tsi yo. 10 Tacan
catyi nu tutu Nyoo, nu catyi tsi tyehen:

Ndi intuhun nyivi vaha nduve iyo.

11 Nduve nyivi cufii cutufii ifii tuhun Nyoo.

Yoni cufii nanducu tsi ra.

12 Tandihi fii nacog fii tsi Nyoo, tan tandihi fii tan
cuanaa fii.

Ndi intuhun fii tan fia javaha fii tsa vaha.

13 Jucun i cuvi tsi tumaa iin fiafia ndiyi tsa ticoho.

Tan tsihin yaa fii caahan fii cuendu.

Yihi venenu coo yuhu fii tyin caahdn fii tsi tahan fii.

14 Maa fii tsa ndvaha fii caahdn fii.

15 Yatyi xaan tsahfii fii tsi tahan fii.

16 JTanyehé fii tundoho tan tucuiihya ifii tsi nyivi
tsihin cuhva iy0 fii.

17Tan fa tsit6 fii ndcaa coo taxin fii tsihin Nyoo, tan
ndi tsihin nyivi.

18 Ndi fia tsicd ifii fii tatun coo iin quivi cua tatsi tufii
Nyoo tsi fii, catyl tuhun Nyoo nu tutu ra.

19 Tsit6 yo tyin tandihi tsa caahdn ley Nyoo tsa
tyaa ra Moisés, cuvi tsi tsa cuenda nyivi tsa yihi
ndaha ley can, tyin tacan tan fia cuvi catyi fii tyin
nduve cuatyi fii iy0. Maa tyin coto tandihi nyivi
iy0 nu fiuhu fayivi tyin cua tatsi tufii Nyoo tsi fii tsa
cuenda cuatyi fii. 20 Ley can fia cuvi janduvaha tsi
tsi ndi intuhun yo nuu Nyoo. Iy0 tsi tyin tacan tan
coto yo tyin iy cuatyi yo.

Tsa cuenda tsa tsinu ifiiyo tsi Nyoo tan nduvaha
yonuura

21 Maa tyin vityin Nyoo janahd ra tsi yo ndcaa
janduvaha ra tsi yo nuu ra. Tan janaha ra tsi yo
tyin flavin tsa cuenda ley tan nduvaha yo. Ley
ihya tan ra cuvi ndusu yuhu Nyoo janaha nacaa
coo vaha yo tsihin Nyoo. 22 Tyin tsa cuenda tsa
tsinu ifii yo tsi ra Jesucristo tan naquihin Nyoo tsi
yo tumaa tsatyin vaha yo. Tan fia nacatsi ra tsi yo
an cuvi yo nyivi Israel o favin. 23 Tandihi yo tan
iy0 cuatyi yo, tan tsa cuenda yacan fia cuvi quihvi
yo nu ndaca fiaha Nyoo. 24 Maa tyin tsahd maa
ra tsa vaha ra tsi yo, tan yacan jahd tsa naquihin
cuenda ra tsi yo tumaa tsatyin vaha yo, tyin tsa
yaha tyahvi ra Cristo Jesus tsa cuenda cuatyi yo.

Tan yacan cuenda fia tsican ca ra yahvi tsi yo.
25 Nyoo jaquitsi ra tsi ra Cristo tyin ciu ra nu cruu
tan cati ra nifii ra tsa cuenda cuatyi yo. Tan vityin
jaha Nyoo tucahnu ifii tsi yo tatun tsinu ifii yo tsi
ra Cristo. Tacan cuvi, tyin nyehe nyivi tyin Nyoo
javaha ra tsa vaha. Tahan tsanaha, Nyoo fia tiin
cuenda ra cuatyinyivitsa cuenda tyin cua quitsira
Cristo tan janaa ra cuatyi fii. 26 Tan tacan cuvi tyin
vityin nyehé nyivi tyin Nyoo tacan fii maa vahara,
tan naquihin ra tsi tandihi yo tsa tsinu ifii tsi ra
Jesus tumaa tsatyin vaha yo.

27 s A cuvi nduyaa yo vityin? Na cuvi. ¢Nacuenda?
Tsa cuenda tyin fia cuvi catyi yo tyin javahd yo
tandihi tsa catyiley tan yacan cuenda vaha yo nuu
Nyoo. Tyin nduvaha yo nuu ra tsa cuenda tsa
tsinu ifii yo tsi ra. 28 Tsa tsit6 yo vityin tyin Nyoo
naquihin cuenda ra tsi yo tumaa tsatyin vaha yo
tsa cuenda tsa tsinu ifii yo tsi ra Cristo, tan fiavin
tsa cuenda tsa javaha yo tsa catyi ley o fia javaha
yo itsi.

29 ; A Nyoo cuenda nyivi Israel fii cuvi Nyoo? ¢A
favin juvin fii cuvi tucu ra Nyoo nyivi tsa favin
ni Israel cuvi? Juvin fii cuvi tucu ra Nyoo fii
can. 30 Tyin intuhun fii maa ra iy6. Tan naquihin
cuenda ra tsi yo tumaa tsatyin vaha yo tsa cuenda
tsa tsinu ifii yo tsi ra, a iy0 tuiii ra cufiu fivhu yo
tumaa tsa iyo0 tsi tsi nyivi Israel, o nduve. 31 Tatun
tacan, ¢a cufii tsi catyi tyin nduve ca yahvi nyaa
ley tsahnu can? jNavin tsa nduve yahvi nyaa tsi!
Cahnu cuvi tsi, tan vityin tsihin tunyee ifii maa ra
Cristo janaha yo tyin nditsa tsa cahnu cuvi tsi.

4

Cuhva tsicoo ra Abraham janahda tsi tsi yo ndcaa

nduvaha yo nuu Nyoo

1 ¢Nda catyi yo tsa cuenda ra Abraham, tsii
tsaahnu yo? ¢Nacuenda naquihin cuenda Nyoo tsi
ra tumaa tsatyin vaha ra? 2 Tun tsatyin naquihin
cuenda Nyoo tsi ra tsa cuenda tsa javaha ra tsa
vaha, cuvi nduyaa ra tsihin can, maa tyin fiavin
nuu Nyoo. 3 ¢Naa catyi nu tutu Nyoo? Catyi tsi tyin
ra Abraham tsinu ifii ra tsi Nyoo, tan tsa cuenda
yacan, Nyoo naquihin ra tsira tumaa tsatyin vaha
ra. 4Vaha, vityin cua cuhva yu iin cuhva tsi ndo:
Ra jahd tyifiu, quihin ra yahvi tsa cuenda tyifiu
jaha ra tan fia tuhva nyivi cuhva maa xuhun tsira
tun fia jahda tyifiu ra. 5> Maa tyin iin ra tsa fia jaha
tyifiu tan fiihi ra tsa fiihi ra, fiihi ndaahvi ra itsi cuvi
can. Tacan cuvi nyivi iy0 cuatyi tsa fia nducu cacu
tsihin tsa javaha fii cuhva catyi ley, tan tsinu ifii fii
tyin Nyoo naquihin cuenda ra tsi yo tumaa tsatyin
vaha yo tun tsinu ifii yo tsi ra. 6 Ra David cahan ra
siqui tsa sii cuvi tsi nyivi tsa naquihin cuenda Nyoo
tumaa tsatyin vaha fii tan fia tiin cuenda ra cuatyi
tsa javaha fii. 7 Tyehen catyi ra David:
Sii xaan cuvi tsi nyivi tsa jaha Nyoo tucahnu ifii tsi
tan fajaha ra cuenda cuatyi fii.
8 Sii xaan cuvi tsi fii tsa fia tiin cuenda Nyoo cuatyi.

9 ¢A cufif maa ndo tyin tsa cuenda nyivi nyisoé
tufii Nyoo fii cuvi tusii ifii ihya, o cuvi tucu tsi
tsa cuenda nyivi fia nyis6 tufii can? Tsa yaha
catyi yo tyin Nyoo jaha ra tyin vaha ra Abraham
tsa cuenda tsa tsinu ifii ra tsi ra. 10 ;Ama javaha
Nyoo yacan tsihin ra Abraham? ;A tsa ndi cumatii

ca cunyaa tufii can tsi ra, o tsa tsa yaha? Navin
tsa tsa yaha, tyin tsa ndi cumafii ca. 11 Yaha tsa
naquihin Nyoo tsira Abraham tumaa tsatyin vaha
ra, tacan tan tsinyaa tufii can tsi ra tumaa iin sefia
tyin tsa yaha nduvaha ra nuu Nyoo tsa cuenda tsa
tsinu ifii ra tsi ra. Tan tsa cuenda yacan cuvi ra
Abraham tumaa jutu tandihi yoo tsa tsinu ifii tsi
Nyoo vasu ndi maa fia nyisd yo tufii Nyoo. Tan
yacan cuenda Nyoo jahd ra tyin vaha yo. 12Nditsa
tyin ra Abraham cuvi tucu ra jutu nyivi Israel,
tandihi fii tsa nyiso tufii Nyoo tan tsinu tucu ifii fii
tsi Nyoo tumaa tsa tsinu ifii maa ra Abraham, tsii
tsahnu yo, quivi tsa fiaha ca cunyaa tufii can tsira.

Tsihin tsa tsinu ifii yo fiihi yo tsa tsahd Nyoo tsi
yo
13 Nyoo catyi ra tsihin ra Abraham tan tsihin
tata ra tyin cua cuhva ra tsa cua cundaca fiaha fii
fuhu fAayivi tsihin ra. Maa tyin tsa cahan Nyoo can
tsihin ra, fiavin tsa cuenda tyin javaha ra tsa catyi
ley, maa tyin tsa cuenda tyin tsinu ifii ra tsi Nyoo,
tan Nyoo naquihin ra tsira tumaa tsatyin vaha ra.
14 Tun tsatyin maa fii maa nyivi tsa javaha cuhva
catyi ley, cua fiihi tsa cua cuhva Nyoo, nduve naa
catyi tsinu ifii yo tsi ra, tan nduve yahvi nyad tsa
catyi ra tyin cuhva ra tsa cua cuhva ra tsi yo tun
tsinu ifii yo tsi ra. 15 Tyin ley can janaha tsi tyin
taahan tsi tatsi tufii Nyoo tsi yo tatun fia javaha yo
cuhva catyi tsi. Maa tyin tun tsatyin nduve ley iyo,
Na cua coo cuatyi yo.

16 Yacan cuenda fiihi yo tsa catyi Nyoo tyin
cuhva ra tsi yo tsa cuenda tsa tsinu ifii yo tsi ra,

s~

tyin tacan tan cuvi tsi tumafi ifii tsa tsaha ra tsi

tandihi yoo tsa cuvi tata ra Abraham. Navin maa fii
nyivi tsinu ifii tsi Nyoo tan tyaa yahvi ley tsa tyaa
ra Moisés cua fiihi tsa cua cuhva Nyoo, tyin cua fiihi
ndihi tucu nyivi tsa fia nyita ifii ley, tatun tsinu ifii
i tsi ra tumaa tsa tsinu ifii ra Abraham. Ra ihya
cuvijutu tandihi nyivi tsa tsinu ifii tsi Nyoo. 17 Tyin
catyira nu tutu ra tyehen: “Yooho cua cuvi tumaa
jutu nyivi cuaha tsa cua coo nu fiuhu fayivi”, catyi
ra tsihin ra Abraham. Tan tsa catyi ra tacan, cufii
tsi catyi tyin cuvi yo tata ra Abraham nuu Nyoo.
Tsinu ifii ra tsi Nyoo, tyin Nyoo janandoto ra ndiyi
tan caahan ra tuhun tsa fiaha ca coo tumaa tsatyin
tsa iyo0 tsi.

18 Ra Abraham tsa tsahnu xaan ra quivi tsa catyi
Nyoo tyin cua coo sehe fasiihi ra, tan tsito ra tyin
fia cuvi ca coo sehe fii. Maa tyin tsinu ifii ra tan fiihi
ra tsa cahan Nyoo tsihin ra. Tan cuvi ra jutu nyivi
cuaha, tumaa cahan maa Nyoo tsihin ra: “Tyehen
cua nducuaha nyivi tata un”. 19 Vasu ndi maa tsa
yatyin fia iin cientu cuiya ra Abraham, fia jandihi

ra tsa tsinu ifii ra. Tahan fii maa ra tan fia Sara
fiasithi ra, fia cuvi ca coo sehe fij, tyin tsa cuyatyin

cuii ctu fii tyin tsahnu xaan fii. 20 Maa tyin fia ndu
uvi ifii ra tsa cua fiihi ra tsa catyi Nyoo tyin cuhva
ra tsira. Tsinu ifii ra tsihin tsa nii ifii aflima ra. Tan
Na jandihi ra tsa nyitd ifii ra tsi Nyoo. Tan jacahnu
ra tsi Nyoo, 21 tsa cuenda tyin tsit6 vaha ra tyin
Nyoo 1y0 tunyee ifii tsi ra tsa javaha ra tsa catyira
tsihin ra. 22 Yacan cuenda Nyoo naquihin ra tsira
tsa cuenda tsa tsinu ifii ra tsi ra.

23 Tuhun tsa nyad nu tutu Nyoo tsa catyi tyin
naquihin Nyoo tsi ra Abraham tsa cuenda tsa
tsinu ifii ra tsi ra, fiavin tsa cuenda ra Abraham

fii cuvi tsi, 24 tyin tsinyaa tucu tsi tsa cuenda yoo.
Tyin naquihin Nyoo tsi yo tsa cuenda tsa tsinu ifii
yo tsi ra, tyin juvin ra janandotg tsi ra Jesus, Jutu
Maiii yo. 25 Ra Jesus quitsi ra quitsi ciu ra tsa
cuenda cuatyi yo, tan nandotg ra tyin tacan tan
cuvi nduvaha yo nuu Nyoo.

S

Tsa cua fiihi yo tsa cuenda tsa nacoo vaha yo
tsihin Nyoo
1Tsa yaha nduvaha yo nuu Nyoo tsa cuenda tsa
tsinu ifii yo tsi ra. Tan vityin iy0 vaha yo tsihin
ra jaha Jutu Maiii yo Jesucristo. 2 Tyin tsa cuenda
ra Cristo fiihi yo tsa vaha Nyoo tyin tsinu ifii yo
tsi ra. Tan iin cufii yo tyin tsa naquihin yo can.
Tan sii cufii yo tyin cua cuhva ra tsa cahnu cuvi
yo tan javaha yo tsa cufil maa ra tyin javaha yo.
3 Tan fiavin tsa cuenda yacan fii taahén tsi cusii
ifii yo, tyin taahan tucu tsi cusii ifii yo tun nyehé
yo tundoho. Tyin tsitd yo tyin tun cunyee ifii yo
nyehé yo tundoho, tacan cua cunyee ifii yo cuatu
yo nda cuanda fiihi yo tsa cua cuhva Nyoo tsi yo.
4Tatun cunyeé ifii yo yahd yo tandihi tundoho, sii
cufii Nyoo tsihin yo. Tan tsa cuenda yacan tsitd
vaha yo tyin cua quita vaha yo nuu ra. 5 Tatun
tsité yo tyin cua quita vaha yo nuu ra, fia taahan
tsi nducahan nuu yo nyehé yo tsi ra, tyin Tatyi Ii
ra tsa tsaha ra coo afiima yo janaha tsi tsi yo tyin
cufii xaan ra tsiyo.
6Tsanaha yoo fia fiihi yo cuhva jacacu maa yo tsi
yo. Tacan tan quivi tahan maa tsi quitsi ra Cristo,
quitsi cuu ra tsa cuenda cuatyi yo. 7 Tsito yo tyin

ndiintuhun yo tan fia cana ifii yo ciuyo tsa cuenda
inga nyivi, vasu ndi maa vaha fii. Maa tyin tun
vaha xaan ifii nyivi can vasiqui cahnya ifii iin yo
cuu yo tsa cuenda fii. 8 Maa tyin Nyoo jaquitsi ra
tsira Cristo, tan yacan janaha tsi yo tyin cufii xaan
ra tsiyo. Quitsi ra quitsi cuu ra tsa cuenda yo vasu
ndi maa iy6 xaan cuatyi yo. 9 Tan tsa cuenda tsa
tsihi ra Cristo, nacog vaha yo tsihin Nyoo. Tan
vityin tsité vaha yo tyin cua cacu yo tan fia cua
cuhun yo anyaya quivi cua tatsi tufii Nyoo tsi nyivi
fia tsinu ifii tsi ra. 10 Tahan tsanaha xaan ifii yo
tsi Nyoo, maa tyin vityin iy6 vaha yo tsihin ra tsa
cuenda tsa tsihi ra Cristo, Sehe ra. Yacan cuenda
tsa nyita vaha ifii yo tyin cua jacacu ra tsi yo tsa
cuenda tsa iy0 yo fayivi Sehe ra, tyin tsa iyo vaha
yo tsihin ra. 11 Tan fiavin yacan fii, taahdn tucu tsi
cusii ifii yo tsihin Nyoo tyin tsa cuenda Jutu Mafii
yo Jesucristo tan nduvaha iy6 yo tsihin ra.

Ra Addn tanra Cristo

12 Tsanaha intuhun fii rayii tsicoo cuatyi, tan tsa
cuenda intuhun fii ra can tsaa cuatyi nanii fivhu
Nayivi tan tsicog tuhun tsiihi. Tan tuhun tsiihi can
nacufia can tyin tandihi nyivi tan tsicog cuatyi fii.
13 Tsanaha tsa ndi cumaiii ca cuhva Nyoo ley ra
tsi ra Moisés tan tsa iyé maa cuatyi nyivi, maa
tyin fia tiin cuenda Nyoo cuatyi fii tsa cuenda tyin
nduve ley iy6. 14Maa tyin nda cuanda quivi tsicoo
ra Adan tan nda cuanda quivi tsicoo ra Moisés,
tsindaca fiaha tuhun tsiihi tsi tandihi nyivi tyin iyo
cuatyi tandihi fii, vasu ndi maa fia javaha fii tumaa
javahara Adan tsa fia tyaa yahvira tsa cahan Nyoo

tsihin ra. Ra Adan quitsi ra tsihin cuatyi, maa tyin
ra Cristo quitsi ra jacacu ra tsi yo.

15 Maa tyin cuatyi ra Addn fia cuvi jandu inducu
yo can tsihin tsa tsahd Nyoo tsiyo. Tyin tsa cuenda
cuatyiintuhun ra can, tan tsihi cuaha nyivi. Tacan
tucu vityin, Nyoo jacacu ra tsi yo tsa cuenda in-
tuhun rayi, ra Jesucristo. Tan cahnu ca cuvi tsa
tsaha Nyoo tsi yo, tan tsa vaha tsi tandihi nyivi
cuvi tsi. 16 Cuatyi ra Adéan fia cuvi jandu inducu yo
can tsihin tsa jacacu Nyoo tsi yo. Tyin tsa cuenda
intuhun fii cuatyi can, Nyoo tatsi tufii ra tsi tandihi
nyivi. Maa tyin vityin Nyoo fia cufii ra yahvi tan
jacacu ra tsi yo. Naquihin ra tsi yo tumaa tsatyin
vaha yo, vasu ndi maa cuaha cuatyi yo tsicoo.
17Nditsa tyin quitsaha ndacd fiaha tuhun tsiihi tsi
tandihi nyivi jaha cuatyi tsa javaha ra can, maa
tyin vityin fia cuvi ca quihi ndaha can tsi fii tsa tsa
nduvaha nuu Nyoo, fii tsa iin nyita fii naquihin tsa
vaha ra. Ni ican iy6 fi flayivi tsaa tan yihi ndaha
fii tsi fii tan tsi nu fia vaha jaha intuhun rayi, ra
Jesucristo.

18 Nyoo tatsi tufii ra tsi tandihi nyivi iyé nu
Nuhu fayivi tsa cuenda cuatyi ra Adan. Maa tyin
vityin tsaha ra tsa coo vaha yo tsihin ra tan coo
yo RNayivi nyito tsa cuenda tsa vaha tsa javaha ra
Jesucristo. 19 Cufii tsi catyi tyehen: Tsa cuenda
tsa fa tyaa yahvi iin rayii tsa cahan Nyoo, cuaha
Xaan nyivi tsicog cuatyi. Raican cuvi ra Adan. Tan
vityin cuaha xaan nyivi cua nduvaha nuu Nyoo tsa
cuenda tsa tyaa yahviinga ra tsa cahan Nyoo. Tan

ra ican cuvira Cristo. .
20 Nyoo tsaha ra ley tsi ra Moisés tyin tacan tan

coto nyivi tyin iy0 cuatyi fii. Tan vasu ndi maa

nducuahad ca cuatyi tsa cuenda ley can, tsa vaha
Nyoo nducuaha tucu tsi tyin cahnu ca tucahnu ifii
iy0 tsi ra tsihin yo. 21 Tahan tsanaha, cuatyi yo
quitsi ndaca tuhun tsiihi, tan yacan yihi ndaha tsi
yo. Maa tyin vityin tsa vaha Nyoo jaha tsaiyo vaha
yo tsihin ra tan yihi ndaha tsi tsi yo. Tan tsa tacan
yihi ndaha tsi tsi yo, tsaha Nyoo fiayivi nyito tsa
Na cua naa maa coo yo tsa cuenda Jutu Mafii yo
Jesucristo.

6

Na cua javaha ca yo tsa caquifii tyin cua javaha
yo cuhva catyira Cristo
1¢Naa cuajavaha yo vityin? ¢A cua javaha ca yo
cuatyi tyin tacan tan janaha Nyoo tyin iy6 xaan
tucahnu ifii tsi ra tsihin yo? 2 Na vaha. Tyin yoo
tsa tsa ndu uvi ifii cuatyi tumaa tsa tsihi cuatyi yo
cuvi can. Tan yacan cuenda, fia cuvi ca javaha
yo tsa caquifii vityin. 3 ¢A fa tsitd ndo tyin tsa
tsicoondutyd yo janaha tsi tyin ndu iin yo tsihin ra
Cristo Jesus? Yacan cufii tsi catyi tyin tsa yaha tsihi
yo tsihin ra. 4 Tsa quihvi yo tsitsi ndutya tsa tsico6
ndutya yo cuvi tsi tumaa tsa tsihi yo tan quihvi
fuhu yo tsihin ra Cristo tsa tsihi ra. Tan tumaa tsa
nandoto ra Cristo jaha Nyoo tsihin tunyee ifii ra,
tacan nandoto tucu yo tsa quitd yo tsitsi ndutya
tsa tsicoondutya yo. Tan vityin iy0 yo fHayivi tsaa
tsihin ra.
> Tumaa tsa tsihi ra Cristo, tacan tsihi tucu cu-
atyi yo, tyin tacan tan fia javaha ca yo tsa caquifii.
Tan tumaa tsa tsihi yo tsihin ra, tacan cua nandoto
tucu yo tumaa nandoto ra. 6 Tan tsité yo tyin

tandihi cuhva tsicoo yo tahan tsanaha, tsa yaha
tsihi can nu cruu tsihin ra Cristo, tyin tacan tan fia
cundaca fiaha ca cufiu fivhu cuatyi yo tsi yo, tan fia
javaha ca yo cuatyi. 7 Tyin nyivi tsa tsa yaha tsihi,
fia cuvi ca javaha fii tsa caquifii. 8 Tan yoo tsa tsa
tsihi tsihin ra Cristo, nyita ifii yo tyin cua coo yo
tsihin ra. 9 Tsit6 yo tyin ra Cristo nandoto ra tsa
yaha tsihi ra, tan vityin fia ciiu ca ra tyin nduve
ca tunyee ifii iy0 tsi tuhun tsiihi tsa cahiii can tsi
ra. 10 Ra Cristo iin tsaha fii tsihi ra, tan tsihi ra tsa
cuenda cuatyi yo, tan fia cua cuu ca ra. Vityin iy
ra, tan iyo ra tsa cuenda maa Nyoo. 11 Tan tacan
tucu nyooho, fia javaha ca ndo tsa caquifii. Na
naa ifii ndo tyin tsa yaha tsihi ndo tan tsa tsindihi
cuatyi ndo. Tan coo ndo cuhva cufii Nyoo tsihin
tsa iin fii cuvi ndo tsihin ra Cristo Jesus Jutu Marii
yo.

12Yacan cuenda fia cuhva ca ndo tsa jaha canaa
cufiu fiuhu cuatyi ndo tsi ndo. Na cuhva ndo ndatu

tsa jafiifii cufiu fivhu ndo tsindo tan javaha ndo tsa
fiavaha tsa cufii tsi. 13Na cuhva ndo ndatu tsi cufiu
fuhu ndo tsa javaha ndo tsa caquifii. Nacuhva
cuenda ndo tsi ndo tsi Nyoo, tyin tsa yaha tsihi yo
tan nandotg yo. Cuhva cuenda ndo cufiu fiuvhu ndo
tsi Nyoo tyintacan tanjavahando tsa vaha. 14 Tyin
nduve ca tunyee ifii iy0 tsi cufiu fiuhu cuatyi yo tsa
cundaca faha can tsi yo. Tyin fiavin ca ley tsa tyaa
ra Moisés yihi ndaha tsi yo; tyin vityin tsa vaha tsa
tsaha Nyoo tsi yo, yacan yihi ndaha tsi yo.
Musu tsa javahda tsa vaha

15 ;Nda cuajavahayo vityin? ¢A cuajavaha cayo
cuatyi tsa cuenda tsa iy0 yo tsihin tsa vaha Nyoo

tan tsa cuenda tyin fia ndacd fiaha ca ley tsi yo?
Navin. 16 Nyooho tsité vaha ndo tyin iin musu,
taahan tsi javaha ra tsa caahan tsitoho ra. Tan
tacan cuvi yo musu tsa tuhva yo tyaa yahvi. Tun
tyad yahvi yo tsa caquifii, musu tsa caquifii can
cuviyo, tan cua cunaa yo jaha tsa caquifii can tyin
tyad yahvi yo tsi can. Maa tyin tun tyaa yahvi yo
tsi Nyoo, cua cuvi yo nyivi vaha nuu ra. 17 Tyahvi
nyoo tsi Nyoo, tyin vasu ndi maa nu quitsi tsi
cuvi ndo musu tsa caquifli maa tyin vityin tyaa
yahvi ndo tuhun Nyoo tsa cutuhva ndo tsihin tsa
nii ifii afiima ndo. 18 Tsa yaha ndatsi cuatyi ndo,
tan vityin fia ndacd fiaha ca can tsi ndo, tyin vityin
ndacd fiaha tsa vaha Nyoo tsi ndo. 19 (Caahan yu
tsihin ndo cuhva tsa fia yii fii cutufii ifii ndo tyin
nyooho fiaha ca cutufii vaha ifii ndo tuhun Nyoo.)
Tumaa tsa tsaha cuenda ndo cufiu fiuvhu ndo tsi
tsa caquifii tahan tsanaha tan javaha ndo tsa fia
vaha; tacan tucu vityin cuhva cuenda ndo cufiu
fiuhu ndo tsi Nyoo tyin tacan tan coo ndo fayivi
cuiti, tan javaha ndo maa fii maa tsa vaha nuu ra.

20 Quivi tsiquihi ndaha cufiu fiuhu cuatyi ndo tsi
ndo, musu can cuvi ndo, tan fia yihi ndaha tsa
vaha Nyoo tsi ndo. 21 Maa tyin nduve nda fiihi ndo
tsihin can, tan vityin cahan nuundo tsa cuenda tsa
javaha ndo tsanaha, tyin maa fii tuhun tsiihi tsaha
can. 22 Maa tyin vityin fia ndacd fiaha ca cuatyi tsi
ndo tyin tsa tsaha cuenda ndo tsindo tsi Nyoo. Tan
vaha xaan tyin maa fii tsa cufif Nyoo javaha ndo.

Tan nu cua ndihi tuhun cua coo cuii ndo tsihin
Nyoo. 23 Nyivi tsa javaha tsa caquifii, cua cuu fii.

Maa tyin Nyoo tsahd maa ra fayivi tsa fia cua naa
maa coo yo tsa cuenda tsa iin fii cuvi yo tsihin ra

Cristo Jesus, Jutu Maiii yo.

7

Ley tsahnu fia ndacd fiaha ca tsi tsi nyivi yihi
cuendara Cristo
1Yaiii, nyooho tsa tsit6 ley, tsité ndo tyin tsitsi
tsa ndi nyito nyivi yihi ndaha ley tsi fii. 23 Tumaa
iin fiaha tsa iy0 yi, catyi ley tyin coo fia tsihin yii
handa cuanda cuura. Maa tyin juvin fii catyi tucu
ley tun cdu yii fia tan nandoo ndaahvi fia, fia cua
quihi ndaha ca ley can tsi fia. Tan cuvi tindaha fia
tsihin inga rayii tan fia cua coo cuatyi fia. Maa tyin
tsitsi tsa ndi iy0 yii fia, fla cuvi coo fa tsihin inga
rayii, tyin tun cua javaha fia tacan, cua coo cuatyi
fia nuu Nyoo.
4Tan tacan tucu nyooho yafii. Tsanaha ley Nyoo
tsa tyaa ra Moisés yihi ndaha tsi tsi ndo tumaa yihi
ndaha iin rayii tsi fiasithi ra. Maa tyin vityin tsa
yaha tsihi ndo tan fia ndaca fiaha ca ley can tsi
ndo. Tyin vityin ndaca fiaha inga rayii tsi ndo tan
juvin ra cuvi ra Cristo, ra tsa nandoto jaha Nyoo.
Tyehen cuvi tsehe tyin tacan tan cuatyifiu Nyoo
tsi yo. 3> Tahan tsanaha tsicog yo cuhva cufii cufiu
fiuhu yo tan ley tsahnu tsa tyaa ra Moisés catyi tsi
tyin fia vaha javaha yo tsa caquifii. Tan tsa caahan
tsi tacan, yoo quitsaha cufii ca yo javaha yo tsa
caquifii tsa cufii cufiu fiuvhu yo. Tan yacan tsaha
tuhun tsiihi tsi yo. 6 Maa tyin vityin fia ndacd fiaha
ca ley tsahnu can tsi yo, tyin tsa yaha tsihi cufiu
fiuhu cuatyi yo tsihin ra Cristo. Tan vityin tsa iyd
yo Rayivi nyito tsa tsaha Tatyi Ii Nyoo tsi yo, na

jaha tyifiu yo tyifiu Nyoo tan fiajavaha ca yo tumaa
javaha yo quivi yihi ndaha ley tsahnu tsi yo.

Ley Nyoo janaha tyin iyo cuatyiyo

7 ¢Nda cua catyi yo? ;A catyi yo tyin fia vaha ley
can? Navin tsa fia vaha tsi. Vaha tsi. Tyin tun tsa fia
tsaha Nyoo ley can, fia cua coto yu nda cuvi cuatyi.
Tan ndi fia cua coto yu tyin fia vaha nyiyo ifii yu
tsa tsil inga nyivi, tun tsatyin fia catyi ley can tyin
fia vaha nyiyo ifii yo. 8 Tun tsatyin nduve ley can
iy0, fia cua coto yu nda cuvi cuatyi, tan fia cua cufii
yu javaha yu tsa fia vaha. Maa tyin quivi tsa tsito
yu ley Nyoo, quivi can quitsaha tsica ifii yu javaha
yu tsa fia vaha. Nu nduve ley iy0, fia tsito nyivi naa
cuvi tsa fia vaha. 9 Quivi tsa fia tsitd yu nda cufii
tsi catyiley Nyoo tsa tyaa ra Moisés, nyito yu. Maa
tyin quivi cutufij ifii yu tsa caahan ley can, cutufii
ifii yu tyin nuu Nyoo tsa tsihi yu jaha cuatyi yu.
10 Catyi ley can tyin tatun tyad yahvi nyivi itsi, cua
OO0 cuii fii fiayivi nyito. Maa tyin yuhu tsihi yu nuu
Nyoo jaha ley can tyin fia tyaa yahvi yu itsi. Tyin
catyi tsi tyin nyivi tsa fia tyad yahvi itsi, taahdan tsi
cunaa fii nuu Nyoo. 11 Cuatyi yu tsatyifiu can ley
can, tan jandavi fiaha can tsi yu, tyin catyi ley tyin
tatun fia tyaa yahviyo itsi, taahan tsi cunaa yo nuu
Nyoo.

121ey can ii xaan tsi tyin tuhun tsaha maa Nyoo
cuvi tsi, tan tandihi tsa catyi ra tyin javaha yo,
vaha tsi, tan cuiti xaan tsi. 13 Tan fiavin ley vaha
ihyajacunaa tsiyu. Tyin tsa fiavaha tsajavaha yu,
yacan jacunaa tsi yu. Yacan cuenda cunaa yu nuu
Nyoo tyin ley vaha can janaha tsi yu tyin cuatyi
cuvi tsa javaha yu tsa fia vaha. Tacan tucu vityin

ley can janaha tsi tsi yo tyin yaha xaan fia vaha
cuvi cuatyi javaha yo.

Nutsahd cuendara Pablo tsiyo cuhvaiyo yo tun
fla tsahd yo cundaca fiaha ra Jesucristo tsi yo

14 Tan tsit6 yo tyin maa Tatyi Ii Nyoo tsaha ley
can, yacan cuenda vaha tsi. Maa tyin yuhu iy
cuatyl yu tyin ra fiayivi cuvi yu. Javaha yu tsa
caquifii tyin maa cuaty1 can ndaca faha tsi yu.
15 Na cutufii ifii yu nda taahdn yu, tyin tsa vaha
tsa cufii yu javaha yu, fia javahd yu can. Maa tyin
javaha yu tsa fia vaha tsa fia cufii yu javaha yu.
16 Tan tsa javaha yu tsa fia cufii yu javaha yu, tsihin
yacan nacoto yu tyin ley Nyoo vaha tsi. 17 Yacan
cuifii tsi catyi tyin fiavin maa yu javaha tsa fia vaha,
tyin cuatyi tsa iy0 tsi yu, yacan javaha tsa fia vaha.
18 Yuhu tsit6 yu tyin cufiu fivhu yu nduve tsa vaha
iyd. Vasu ndi maa cufii yu javaha yu tsa vaha, fia
cuvi javaha yu can. 19 Na javahd yu tsa vaha tsa
cufii yu javaha yu, jafiihi ca yu javaha yu tsa fia
vaha tsa fia cufii yu javaha yu. 20 Tan tatun javaha
yu tsa fia cufii yujavaha yu, fiavin camaa yu javaha
can, tyin cuatyi tsa yihi ndaha tsi yu, yacan javaha
can.

21 Nacot6 yu tsa taahdn yu: tun cufii yu javaha
yu tsa vaha, yatyi xaan ca javaha yu tsa fia vaha.
22 Tsitsi afiima yu taahdn xaan ifii yu ley Nyoo.
23 Maa tyin iy6 inga ley tan yacan yihi ndaha cufiu
fiuhu yu tsihin afiima yu. Na tsahd can tsa javaha
yu tsa taahdn ifii afiima yu. Tan fiihi yihi ndaha can
tsi yu tumaa yihi ndaha ra vitya tsi iin ra nyii vehe
caa. 24 {Ndahvi yuhu ra ndaahvi! ¢Y6o cua jacacu

tsi yu ndaha tsa fia vaha tsa cuifii cufiu fiuhu yu
tan fia cuhun yu anyaya? 25 Tsaha yu tyahvi nyoo
tsi Nyoo tsa cuenda ra Jesucristo tyin intuhun fii
maa ra cuvi jacacu tsi yu. Vityin cutufii ifii yu tyin
cufii tsi tyaa yahvi yu ley Nyoo. Maa tyin tun fia
tyaa yahvi yu tsi ra Jesucristo, tandihi tsa fia vaha
tsa cufii cufiu fivhu yu javaha yu, yacan cua quihi
ndaha tsi yu.

8

Tatyi Ii Nyoo jatyinyeé tsi tsi yo tan cuvi coo yo
Rayivi tsaa
1Maa tyin vityin, Nyoo fia tatsi tufii ca ra tsi nyivi
tsa iin fii cuvi tsihin ra Cristo Jesus, fii tsa fia iy0
ca cuhva cufii cufiu fivhu fii tyin iy6 fii cuhva cufii
Tatyi Ii ra. 2 Tacan tucu yoo, fia ndaca fiaha ca
cuatyitan tuhun tsiihi tsi yo tyin vityin ndaca fiaha
Tatyi Ii Nyoo tsi yo. Tan juvin tsi tsahda fayivi tsaa
€00 yo tsa cuenda tsa iin fii cuvi yo tsihin ra Cristo
Jesus. 3 Nyoo javaha ra tsa fia cuvi javaha ley tsa
tyaa ra Moisés. Ley tsa tyaa ra Moisés fia cunyeé
tsi jandihi tsi cuhva iy6 nyivi. Yacan cuenda Nyoo
jaquitsi ra tsi Sehe ra. Cuvi ra tumaa rayii fiuu
Nayivi tan tyahvira tsa cuenda cuatyi yo tyin tacan
tan cundihi tsa javahd yo cuhva cuiii cufiu fiuhu yo.
4Javaha ra tyehen tyin tacan tan cuvi javaha yo
cuhva catyi ley tan fiavin cuhva cufii cufiu fiuhu yo
tyin vityin iy6 yo cuhva cufii Tatyi Ii Nyoo.
> Nyivi tsa iy6 cuhva cufii cufiu fivhu, maa fii
cuhva cuiii cufiu fiuhu fii tsica ifii fii, maa tyin nyivi
tsa iy6 cuhva cufii Tatyi Ii Nyoo tsicd ifii fii cuhva
cufii Tatyi Ii Nyoo. 6 Nyivi tsa tsicd ifii maa fii maa

tsa cufii cufiu fivhu fii, cua cunaa fii. Maa tyin yoo
tsa tsica ifii cuhva cufii Tatyilira, cua coo yo fayivi
tsaa, tan cua coo tsa taxin aflima yo. 7 Nyivi tsa
tsicd ifii cuhva cuni cufu fAuhu i, fii xaan ini tsi
Nyoo cuvi fii can, tyin fia cufii fii javaha fii cuhva
catyi ley ra tan ndi fia cuvi javaha fii can. 8 Yacan
cuenda nyivi tsa nducu tsa cufii cufiu fiuhu fii, fia
cuvi javaha fii cuhva taahdan ifii Nyoo.

9 Maa tyin nyooho fia iyé ca ndo cuhva cuiii
cufiu fiuhu ndo, tyin iin fii cuvi ndo tsihin Tatyi
Ii Nyoo, tun nditsa tsa iyd Tatyi Ii Nyoo afiima
ndo. Nyivi tsa nduve Tatyi Ii ra Cristo iy0 afiima,
flavin nyivi cuenda ra Cristo cuvi fii. 10 Maa tyin
tun iy0 ra Cristo afiima ndo, nyitd afiima ndo tyin
janduvaha Nyoo tsi ndo nuu ra. Maa tyin cufiu
fiuvhu ndo tumaa tsa tsihi tsi jaha cuatyi. 11 Nyoo
janandoto ra tsi ra Jesus tsa yaha tsihi ra. Tan
tacan tucu nyooho, tatun iy¢ Tatyi Ii ra afiima ndo,
cua janandoto ra cufiu fivhu ndo tsihin Tatyi Ii ra
tsa iy0 afiima ndo.

12 Tan tacan yafii, nyaa javaha yo tsa javaha yo,
maa tyin favin tsa javaha yo cuhva cufii cufiu fiuhu
yo. 13Tyin tatun maa fii maa cuhva cufii cufiu fiuhu
ndo iy6 ndo, cua cunaa ndo nuu Nyoo. Maa tyin

tatun tsihin Tatyi Ii Nyoo tan cuahén jandihi ndo
tsa javahda ndo tsa caquifii tsa cufii cufiu fiuhu ndo,
cua coo nyito ndo.

14Tyin tandihi yoo tsa javahd cuhva jaquihin ityi
Tatyi Ii Nyoo, sehe Nyoo cuvi tsi yo. 15 Nyooho fia
naquihin cuenda ndo Tatyi Ii Nyoo tsa cundaca
Naha tsi ndo tan cuvi ndo tumaa musu. Tyin
naquihin ndo Tatyi Ii Nyoo tsa tsaha tsa cuvi ndo

sehe Nyoo. Tan juvin fii Tatyi Ii Nyoo tsaha tsa
cahan yo tyehen tsihin Nyoo: “Tyatya”. Yacan
cuenda fia taahdn tsi nayuhvi ndo. 16 Tan Tatyi
Ii ra tsa naquihin yo ndu iin tsi tsihin tsa nyito
yo tan jacoto tsi naha tsi tsi yo tyin cuvi yo sehe
Nyoo. 17 Tan tsa cuenda tsa cuvi yo sehe ra, iy
ndatutsiyotsanaquihinyo tsavahatsa catyi Nyoo
tyin cuhva ra tsi yo iin caa fii tsihin ra Cristo. Tyin
tun nyehé yo tundoho tumaa tsa nyehe ra Cristo
tundoho, quivi cua tahan tsi, Nyoo cua jacahnu ra
tsiyo iin caa fii tsihin ra Cristo.

18 Tsitd yu tyin tundoho tsa nyehé yo vityin,
luhlu cuii fii cuvi tsi tan fia cuvi jandu inducu
yo itsi tsihin tsa sii cad tsa cua nyehe yo quivi
tahan tsi. 19 Nyoo cua janaha ra tandihi sehe ra
tsi tandihi tsa javaha ra tyin ndatu tsi tan cufii tsi
naha tsi nyehe tsi naha tsi tsi nyivi cuvi sehe ra.
20 Tandihi tsa javaha ra, tsa iy6 nu fiuhu fiayivi tan
andivi, tsa tivi tsi. Vasu fla cufii tsi tivi tsi, maa
tyin Nyoo tsaha ra tsa tivi tsi tsa cuenda cuatyi
tsa javaha nyivi. Maa tyin catyi ra tyin coo quivi
cua ndutsaa nyico tsi. 21 Tandihi tsa javaha Nyoo
tan cua ndutsaa tsi inga tsaha, cua quita nufia tsi
tan fia cua tivi ca tsi, tyin cua nasama Nyoo cuhva
cad tsi vityin. Tan si Xaan cua cuifil tsi iin caa
fi tsihin tandihi sehe Nyoo tyin fia cua tivi ca tsi.
22 Tsito yo tyin tandihi tsa javaha Nyoo tan nyehé
xaan tsi tundoho tumaa tsa nyehé fiaha fiuhu sehe
tundoho tun cua cacu sehe fia. 23 Tacan tucu yoo
tsa naquihin cuenda Tatyi Ii tsa tsaha jihna fii
Nyoo tsi yo, nyehé ndihi yo tundoho, maa tyin tsa
cuenda tsa cuiii yo tsa tahan fii tsi quivi tsa nasama
Nyoo cuhva iy6 cufiu fiuhu yo tan nyehe tandihi tsa

javaha ra tyin cuvi yo sehe ra. 24 Vasu ndi maa
Naha ca fiihi yo tandihi can maa tyin tsito yo tyin
cuafiihiyo can tyin tsinu ifii yo. Tyin juvin fii tsihin
tsa tsinu ifii yo tan cacu yo. Tatun tsa nyehé yo tsa
ndatu yo, nduve yahvi nyad cuatu ca yo can tyin
tsa iy6 maa can tsi yo. 25 Maa tyin ndita ifii yo tsa
cua fiihi yo tsa fia nyehe yo, cufii tsi tsa cunyee ifii
yo cuatu yo can.

26 Tan juvin fii tacan jatyinyeé Tatyi Ii Nyoo tsi
yo tun nduve tunyee iiii iy0 tsi yo tan fia tsitd yo
nacaa ndacan tahvi yo tsi Nyoo cuhva taahan maa
tsi. TatyiIi tsa iy0 afiima yo tsican tahvi tsi tsi Nyoo
tsa cuenda yo tsihin tuhun tsa fia cutufii ifii yo.
27Tsitd maa Nyoo nda iy afiima yo, tan tsité ra naa
tsican Tatyi Ii ra, tsa cuenda yoo tsa cuvi yo nyivi

ra tyin tsican tsi cuhva cuifii maa ra ndacan yo tsi
ra.

Tsacuendara Cristo tan cuvijaha canaayo siqui
tundoho
28 Tsit6 yo tyin tandihi tundoho tsa nyehé nyivi
tsa cufil tsi Nyoo jatyinyeé can tsi fii, tyin maa
Nyoo cuvi ra nacatsi tsi fii, tumaa cuhva tyaa maa
ra cuhva. 29 Tyin nda quivi jihna fii, tan tsa tsit6
Nyoo ydo nyivi cua cunyicun tsi ra. Tan tyaa ra
cuhva tyin cuvi fii sehe ra tan coo fii cuhva cufii
ra. Maa tyin ra Jesucristo cuvi ra cua cuvira tsitsa
tsa nuu tandshi ca yafii ra. Tan yaiii ra cuvi fii yihi
tuhun Nyoo. 30 Tan fii tsa tyaa Nyoo cuhva tyin
cuvi fii sehe ra, cana ra tsi fii. Tan fii tsa cana ra,
naquihin cuenda ra tsi fii tumaa tsatyin vaha fii.
Tan fii tsa naquihin cuenda ra tsaha ra tsa cahnu
cuvi fii tsihin ra.

31Yacan cuenda, ¢nda cua catyi yo? Tatun Nyoo
tan nyaa ra tumafi ifii tsihin yo, ¢y0o cuvi jaha
canaa tsi yo? Yofi. 32 Nyoo fia catyi ra tsa fia
cua cuhva cuenda ra Sehe ra, tyin tsaha cuenda
ra tsi ra tyin cuu ra tsa cuenda tandihi yo. Tun
tacan tsaha ra Sehe ra tsa cuenda yo, ¢a fia cua
cuhva ra tandihi ca tsa tsifiif fiuhu tsi yo? Cuhva ra.
33Ybo cuvixico fiaha tsiyo tsa cuviyo nyivi nacatsi
Nyoo? Yoiii. Tyin Nyoo tsa naquihin cuenda ra
tsi yo tumaa tsatyin vaha yo. 34 ;Ydo cuvi catyi
tyin cuhun yo anyaya? Yofi. Tyin ra Cristo tsa
tsihi ra tsa cuenda cuatyi yo, tan nandoto ra tan
vityin nyad ra xiin cuaha Nyoo, tan tsican tahvi
ra tsi Nyoo tsa cuenda yo. 35 Nduve nda cuvi
quihin nyaa tsa cufii xaan ra Cristo tsi yo. ¢A cuvi
quihin nyaa tundoho itsi, a tisihi, a tsa caahan
nyivi tsi yo tsa cuenda tuhun Nyoo, a tama, a tun
nduve jahma yo, a tsa yuuhvi, a tuhun tsiihi? Ndi
intuhun tsehe tan fia cuvi quihin nyaa can tsa
cufii ra Cristo tsi yo. 36 Tumaa catyi nu tutu Nyoo
tyehen:
Jutu Mafii yu, tandihi fii quivi tan cufii nyivi cahfii

i tsi ndi tsa cuenda un.
Tumaa javaha i tsihin mbee tsa cua cahfii fij,
tacan javaha iii tsihin ndi, catyi tsi.

37Vasu ndi maa cuaha tundoho yahd yo, maa tyin
tandihi fii tsaha tsa nyehé yo tundoho tan jaha
canaa yo, tyin ra tsa cufii xaan tsi yo jatyinyeé tsi
yo. 38 Yacan cuenda tsit6 vaha yo tyin nduve maa
nda cuvi quihin nyaa tsa cufif xaan Nyoo tsi yo.
Ndi tuhun tsiihi, ndi fayivi iy6 yo, ndi angel, ndi
tatyi fia vaha, ndi tsa cuvi vityin, ndi tsa cua cuvi
ityl nuu ca, ndi intuhun can tan fia cuvi jandusiin

can tsi yo tsihin Nyoo. 39 Ndi tsa iyé nu sucun, ndi
tsa iyo nu cunu, ndi inga tsa javaha Nyoo, fia cuvi
jandusiin can tsi yo tsihin Nyoo, ra tsa cuifii xaan
tsi yo tsa cuenda ra Cristo Jesus Jutu Mafii yo.

9

Nyoo nacatsi ra tsi nyivi Israel

1'Yuhu tsinu ifii yu tsi ra Cristo tan caahan yu
tsa nditsa. Na jandavi fiaha yu, tyin maa Tatyi Ii
Nyoo jaquihin ityi tsa tsicd ifii yu. Yacan cuenda
tsito vaha yu tyin tsa nditsa caahan yu tun catyi yu
2 cuiithya xaan cufii yu tan uhvixaan cufii afiima yu
3 tsa cuenda nyivi fiuu yu, fii Israel. Cufii xaan yu
tsi fii. Tan nda cuanda cuhva yu tsa cunaa afiima
yu tan cuhun tsi nu uhvi nu nduve ra Cristo tun
tsatyin cuvi cacu fii tsihin can. 4 Tata ra Israel cuvi
ni. Tan Nyoo naquihin cuenda ra tsi fii tumaa tsa
sehera tsifii. Tan janaha ra tsa cahnu cuvira tsiiii,
tyin tsinyaa ra tsihin fii. Tan ndog ra tuhun tsihin
fii, tan tsaha ra ley ra tsi ra Moisés na cuhva ra tsi
fi. Tan janaha ra tsi fii ndcaa cufii ra tsa jacahnu fii
tsira. Tan catyi ra tsihin fii ndcaa cua javahara tsa

vaha tsihin fii nu cuahdn ca tsi. 5 Tata tsii tsaahnu
yo cuvi tsi fii, tan tacan tucu ra Cristo cuenda cufiu

fivhu ra. Ra ican cuvi Nyoo. Tan juvin ra ndaca
Naha tandihi tsa iy0. iNa jacahnu yo tsi ra tacan fii
maa! jTan na cuvi tsi tacan fi!

6 ¢A catyi yu tyin fia javaha Nyoo tumaa cuhva
catyi ra tsihin nyivi Israel tahan tsanaha? Navin.
Cuifil tsi coto yo tyin fia tandihi nyivi Israel tan
cuvi fi nyivi Israel tsa nditsa. 7 Tan tacan tucu
Na tandihi tata ra Abraham tan cuvi fii tata ra tsa

nditsa. Tyin tsa cahan Nyoo tsihin ra, cahan tsi
tuhun intuhun fii sehe ra. Tyin catyi Nyoo tsihin
ra tyehen: “Tsa cuenda ra Isaac sehe un tan cua
coo nyivi tata un.” 8 Tsehe janaha tsi yo tyin fiavin
tsa cuenda tsa cuvifii nyivi tata ra Israel tan cuvi fii
nyivi Nyoo. Tyin nyivi tsa tsinu ifii tsa cahan Nyoo
tyin cua javaha ra, fii ican cuvi sehe ra. Tumaa ra
Abraham, tyin ra Abraham tsinu ifii ra tsa cahan
Nyoo tsihin ra 9 Tan tyehen cahan Nyoo tsihin ra:
“Tyembu vityin inga cuiya, cua quitsi nyico yu nu
yucu ndo tan fia Sara tsa iyo0 iin sehe fa tacan”,
catyi Nyoo tsihin ra.

10 Tan fiavin yacan fii. Tyin cahan ndihi tucu ra
tuhun ra Esau tan ra Jacob, sehe fia Rebeca, iin
fii jutu ra naha, ra cuvi tsii tsaahnu yo, ra Isaac.
11-12 Maa tyin tsa ndi cumaiii ca cacu ra naha tan
tsa ndi fiaha ca javaha ra naha tsa vaha, tan tsa
ha vaha, catyi Nyoo tsihin fia Rebeca tyin ra Esau,
sehe nuu fia, cua cuvi ra musu ra tsa tsinu uvi.
Javaha Nyoo tacan tyin nacatsira tsi nyivi tsa cufii
maa ra nacatsira, tan fiavin tsa cuenda tsa javaha
fii. 13 Tumaa catyi ra nu tutu ra tyehen: “Cuifij ca
yu tsira Jacob, tan fiavin ca ra Esau.”

14 ;Tun tacan nda cua catyi yo? ¢A catyi yo tyin
fia vaha tsa javaha Nyoo? jNa cuvi! 15 Tyin catyi
ra tsihin ra Moisés: “Cua cundaahvi ifii yu y6o
nyivi cufii maa yu cundaahvi ifii yu.” 16 Tacan
javahd ra; cundaahvi ifii ra tsi nyivi tsa cufii maa
ra cundaahvi ifii ra. Tan fia cundaahvi ifii ra tsi fii
tsa cuenda tsa javaha fii tan ndi favin tsa cuenda
tsanducu fii cuhva. Tyin maara cuvira cundaahvi
ifii yéo cufii maa ra. 17 Tumaa catyi nu tutu ra, nu
caahanratyehen tsihin rarey fivhu Egipto: “Tsaha

yu tsa cuvi un rey tyin tacan tan coto un tyin iyo
tunyee ifii tsi yu. Tan nacoto tucu tandihi nyivi yoo
ra cuvi yuhu”, catyi Nyoo. 18 Tan tsihin tsehe tsito
yo tyin Nyoo cundaahvi ifii ra tsi nyivi cufil maa
ra. Tan jandundava tucu ra afiima nyivi cufii maa
ra jandundava ra afiima.

19 Tan vasiqui yooho cua catyi un: “Yofii cuvi
javaha tsa cufii maa fii javaha fii tun fia tsaha Nyoo
tyin javaha fii can.” ¢Nacuenda tyin tyaa Nyoo
cuatyi siqui fii? 20 Maa tyin fia vaha tun tsicd ifii
un tacan. Tyin yofii cuvi catyi tyin fia vaha tsa
javaha Nyoo. ¢Y6o ra cuvi yooho tan nacahan un
nu caahdn Nyoo? ¢A cuvi catyi iin quisi tsihin ra
javaha itsi: “Na taahdn ifii yu cuhva javaha un tsi
yu”? Na cuvi. 21 Tyin nyivi tsa javaha ndaha tyifiu,
iyo ndatu tsifii tsa javaha fii nda cufii maa fii tsihin
Auhu quisi can. Tan iin fii fivhu quisi can tsatyifiu
fii juvin fii tsihin can javaha fii quisi vaha tan quisi
peehe.

22 Na cuvi catyi yo tyin fia vaha Nyoo tsa cuenda
tsa tsatyifiu ra tsi nyivi tsa cua cuhun anyaya tan
cunyeé ifii ra nyehé ra tsi fii, tyin tsihin fii can
janaha ra tunyee ifii tsa iyo0 tsi ra tan janahd ra
tyin cua tatsi tufii ra tsi nyivi caquifii. 23Javahd ra
tacan tyin tacan tan coto yoo tsa cuvi yo nyivi tsa
cundaahvi ifii ra tyin nda tsanaha tan tsa nacatsi
maa ra tsiyo tyin cuhvara tsa cahnu cuvira tsi yo.
24Yacan cuenda nacatsi ra tsi yo. Tan yihi yo cuvi
yo nyivi Israel, tan nyivi tsa fiavin fii Israel cuvi.
25 Tumaa catyi Nyoo nu tutu tsa tyaa ra Oseas:
Nyivi tsa fiavin nyivi fiuu yu cuvi cua catyi yu tyin

nyivi yu cuvi fii.

Ni tsa fia cufii yu, cua cuiii yu tsi fii, catyi Nyoo.

26 Tan nu catyi Nyoo: “Nyooho fiavin nyivi yu
cuvi ndo.” Juvin fii ican cua catyi ra tsihin Ai:
“Yuhu cuvi Nyoo nyito, tan nyooho cuvi sehe yu.”
27 Maa tyin ra Isaias catyi ra tyehen tsa cuenda
nyivi Israel: “Vasu ndi maa cuaha xaan nyivi tata
ra Israel cua coo, tumaa tsa cuaha nyiti iyo yuhu
ndutya fiuhu, juhva fii fii cua cacu. 28 Tan tsa yatyin
cuii cua jandaa Jutu Mafi yo tandihi tsa cahan
ra tan cua tatsi tufii ra tsi tandihi nyivi iyd0 nu
fiuhu Aayivi.” 29 Tumaa catyi tucu ra Isaias tahan
tsanaha:

Tun tsatyin Jutu Maiii yo, ra ndaca fiaha tandihi tsa
iy0 andivi, tan fia jacacu ra tsi juhva yo, tsa
naa tandihi yo,

Tumaa naa nyivi fiuu Sodoma tan fiuu Gomorra
tahan tsanaha.

Nyivi Israel fa fiihi Aii cuhva nduvaha Ai nuu
Nyoo,

30 4Nda cua catyi yo? Nyivi tsa fiavin fii Israel
cuvi, fia nducu fii cuhva coo vaha fii tsihin Nyoo,
maa tyin Nyoo naquihin cuenda ra tsi fii tumaa
tsatyin vaha fii tsa cuenda tsa tsinu ifii fii tsi ra.
31Tan nyivi Israel tsa nducu coo vaha tsihin Nyoo
tsihin tsa javaha fii cuhva catyi ley, fia cuvi coo
vaha fii tsihin ra. 32 ;Nacuenda? Tsa cuenda tyin
cufii fii nduvaha fii nuu Nyoo tsihin tsa javaha i,
tan favin tsihin tsa tsinu ifii fii tsira. Yacan cuenda
tumaa tsa catyihi tsaha fii yuu tan nduva fii cuvi
can. 33Yuu can caahdn Nyoo tuhun nu tutu ra tan
catyira:

Tsaquin nyaa yu iin yuu nda fiuu Sion, tan janduva
tsi tsi nyivi.

Tan yuu can cuvi ra Jesucristo.

Tan nyivi tsa tsinu ifii tsira tsa cuvi yuu can, fia cua
nduva fii, catyi Nyoo nu tutu ra.

10

1Yafii, tsihin tsa nii ifii afiima yu tan tsican tahvi
yu tsa cuenda nyivi Israel tyin cuiii yu tsa cacu fii.
2Tsandaa cuvi yu tyin cufii fii jacahnu fii tsi Nyoo,
maa tyin fia fiihi fii cuhva javahd fii can. 3 Tyin fia
tsito fii tyin juvin fii maa Nyoo cuvi ra janduvaha
tsinyivinuura, tan tsa cuenda tsa fia tsitd fii yacan,
nducu fii cuhva janduvaha fii tsi fii. Tan fia tsaha
cuenda i tsi fii tsi ra na janduvaha maa ra tsi fi.
4 Tyin ra Cristo tsa quitsi ra tan javaha ra tandihi
tsa catyi ley, tyin tacan tan tandihi nyivi tsa cua
tsinu ifii tsi ra, naquihin cuenda Nyoo tsi fii tumaa
tsatyin vaha fii.

5 Catyi ra Moisés tyin cuvi nduvaha nyivi nuu
Nyoo, tatun tyaa yahvi fii tandihi tsa catyi ley, tyin
tyaa ra tyehen: “Nyivi tsa tyaa yahvi tandihi tsa
catyi ley, cua coo fii fiayivi tsa fia cua naa maa.”
6 Maa tyin tsa cuenda tsa nduvahd yo nuu Nyoo
tsihin tsa tsinu ifii yo tsi ra Cristo, catyi tutu ra
tyehen: “Na catyi un: ¢Y6o cundaa andivi? tyin
tun cahan un tacan cufii tsi catyi tyin januu un tsi
ra Cristo nda nu fiuhu fiayivi tan jacacu ra tsi yo.”
Na cahan un tacan tyin ra Cristo tsa yaha quitsi
ra. 7 Tan ndi fia catyi un: “Cufii tsi tsa nuu iin ra
nda nu yucu ndiyi tsitsi fiuhd tan janandoto ra tsi
ra Cristo”. Na cahan un tacan, tyin ra Cristo tsa

yaha nandoto ra. 8 Na catyi un tacan tyin tyehen
catyl nu tutu Nyoo: “Tuhun Nyoo yatyin iyo tsi
tsihin ndo, iy6 tsi yuhu ndo tan tsitsi afiima ndo.”
Tuhun ihya taahan tsi tsinu ifii ndo tyin juvin fii tsi
jacuahd tucu nyuhu. 9 Tatun catyi un tsihin yuhu
un tyin ra Jesus cuvi Jutu Mafii yo, tan tsinu ifii
un tsihin afiima un tyin Nyoo janandoto tsi ra tsa
yaha tsihi ra, cua cacu un. 10 Tyin tsihin afiima yo
cuifii tsi tsinu ifii yo tsi ra Cristo tan cuvi nduvaha
yo nuu Nyoo, tan tsihin yuhu yo cufii tsi catyi yo
tyin tsinu ifii yo, tyin tacan tan cacu yo. 11 Tuhun
Nyoo catyi tsi tyehen: “Ndi intuhun nyivi tsa tsinu
ifii tsi ra tan fia cua tahan fii ticanuu.” 12 Tyin
Nyoo inducu fii cufii ra nyehé ra tsi nyiviIsrael tan
nyivi inga fiuu. Tyin intuhun fii maa ra ndaca fiaha
tsi tandihi yo. Tan nasoco ra tsi tandihi nyivi tsa
tsicdntahvitsira. 13Tyin tyehen catyi tuhun Nyoo:
“Tandihi nyivi tsa tsican tahvi tsi Jutu Mafi yo cua
cacu fii.” 14 Maa tyin ¢ndcaa cua ndacan tahvi fii

s~ . A~

tsi ra tatun fiaha ca tsinu ifii fii tsi ra? Tan ¢nacaa

cua tsinu ifii fii tsi ra tatun fiaha ca cufii fii tuhun
ra? Tan ¢ndcaa cua cufii fii tuhun ra tatun yofii

cahan tuhunra tsihin fii? 15 Tan ¢ndcaa cuhun nyivi
cahan fii nacaa coo taxin nyivi, tatun yofii jacuhun
tsifii? Tumaa catyi nu tutu Nyoo: “Sii xaan cuvinu
tsaa fii caahdn tuhun vaha.” 16 Maa tyin fia tandihi
nyivi tan tyad yahvi fii tuhun tsa jacacu Nyoo tsi
yo. Tumaa catyi ra Isaias: “Jutu Mafii yu, yofii
cufii tsinu ifii tuhun caahdn ndi”, catyira. 17 Yacan
cuenda cufii tsi tsa tyaa soho jihna yo tuhun ra
Cristo, tacan tan tsinu ifii yo tsira.

18 Maa tyin tsicd tucu ifii yu: ¢A fia tsifii nyivi

e~ o~

Nyoo:

Jutu Mafii yu, nyivi tsa jacot6 tuhun un tsa jacoto
fii tuhun un nanii cahnu nu fiuhu Nayivi,

tan fia nacog ihfii fii ndi intuhun fiuu luhluy, catyi
tsi nu tutu Nyoo.

19 Tan tsicd nyico tucu ifii yu: ¢A fia cutufii ifii nyivi

Israel tyin cua cacu nyivi tsa fiavin fii Israel cuvi?

iCutufii ifii fii! Tyin tsa jihna fii ra Moisés tyaa ra

tuhun cahan Nyoo tsihin fii Israel nu tutu tyehen:

Nyooho, ndasi cua cufii ndo tyin cua cuhva yu tsa
vaha tsi nyivi tsa fiavin nyivi fiuu yu cuvi.

Tan cua cuu ndo tisihi nyehé ndo tsifii, catyi Nyoo.

20 Tan ra Isaias cana ifii ra cahan ra:

“Nyivi tsa fla nanducu tsi Nyoo, naiiihj fii tsi ra.

Tan janaha ra tsi ra tsi fii tsa fia tsica tuhun tuhun

»

21Tan tyaa tucu ra Isaias tuhun cahan Nyoo tsihin
fi Israel tyehen: “Tandihi fii quivi cana yu tsi nyivi
yu, na nacuhva cuenda fii tsi fii tsi yu, maa tyin fia
tyaa yahvi fii. Tan jandava xaan fii ifii ii”, catyi
Nyoo.

11

Nyivi Israel tsa fiihi cuhva cacu

1 ;A fia cufii ca Nyoo tsi nyivi Israel? Navin tsa
fia cufii ca ra tsi fii, tyin juvin fii ra Israel cuvi tucu
yuhu. Tyin tata ra Abraham tan tata ra Benjamin
cuvi yu. 2 Tahan tsanaha nacatsi Nyoo tsi fii Israel
tyin cuvi fii nyivi ra. Tan vityin favin tsa jatsiyo
cuii ra tsi fii. (A fia fiuhu ifii ndo tyin catyi nu tutu
Nyoo tyin ra Elias, ra cuvi ndusu yuhu Nyoo, catyi
ra tyin fia vaha nyivi Israel tan tsican tahvi ra tsi
Nyoo tyehen? 3 “Jutu Mafii yu, nyivi Israel tsahfij

i tsira cuvindusu yuhumaa unnahara, tan tsani
fii nu jacahnu nyivi tsi un. Tan intuhun fia maa
yu ndog, tan cufii ndihi fii cahiii fii tsi yu”, catyi
ra. 4 Maa tyin nacahan Nyoo tan catyi ra tsihin ra
Elias: “Navin maa fii maa un ndoo. Tyin utsa mil
ca nyivi naquihin vaha yu, fii tsa fia jacahnu maa
tsitoho Baal”, catyi Nyoo tsihin ra. > Tan juvin fii
tacan vityin, ndoo juhva nyivi jacahnu tsi Nyoo.
Tan tsa cuenda tsa vaha Nyoo nacatsi ra tsi fii tyin
jaha ra tucahnu ifii tsi fii. 6 Tan fia jahd ra tucahnu
ifii tsi yo tsa cuenda tsa javaha yo tsa vaha. Tyin
tun tsatyin jaha Nyoo tucahnu ifii tsi yo tsa cuenda
tsajavaha yo tsa vaha, cufii tsi catyi tyin fia jacacu
ra tsi yo tsihin tsa vaha ra.

7Tan ¢ndcaa? Nyivi Israel nducu fii cuhva ndu-
vaha fiinuu Nyoo, maa tyin fia fithi fii cuhva. Juhva
fi Aihi Aii cuhva. Tan i tsa fiihi cuhva can cuvi
i tsa nacatsi maa Nyoo. Tan fii tsa fia fithi cuhva
cacu, ndundava afiima fii. 8 Tumaa catyi nu tutu
Nyoo tyehen: “Nyoo tsaha ra tsa fia cutuiii ifii fii.
Tan vasu ndi maa iy6 tinuu fii, fia tsahd ra tsa
nyehé fii. Iyo soho fii, maa tyin fia cutufii ifii fii tsa

s~ o~

juvin fii catyi tucu ra David tyehen:

Javaha fii vico tan cusii ifii fii, maa tyin yacan cua
jativi tsi fi.

Tan cua tatsi tufii Nyoo tsi fii tyin cuvi can tumaa
iin trampa tsa cuenda fii.

10 Tan cua cuaa fii na fia nyehe ca fii tsa nditsa.

Tan nacoso tsa vee siqui i, catyl ra David tuhun
nyivi Israel tsa fia tsinu ifii tsi Nyoo.

Nacaa nduvahda nyivi tsa flavin fii Israel cuvi nuu
Nyoo

1 Tan vityin tsicd tuhun yu: ¢A tsa cuenda tsa fia
tyaa yahvi nyivi Israel tsa cahan Nyoo, tan ndoo
cuii fii tsa fia cua cacu fii? Navin tsa ndoo cuii i,
Ndoo nuu fii maa fii, tyin jacacu jihna Nyoo tsi
nyivi tsa Navin i Israel cuvi. Tyin tacan tan tsa cua
nyehe fii yacan, ndasi cufii fii tan natsinu ndihi ifii
ﬁi tsi Nyoo. 12 - Tatun cuaha nyivi tsa favin fii Israel
tsa javaha fi Israel, cuaha ca fii cua natsinu ifii
quivi tsa cua cuvi nyico tandihi nyivi Israel nyivi
Nyoo.

13 Cufif yu cahan yu juhva tsihin nyooho tsa
favin fii Israel cuvi. Ra Jesus tava tyifiu ra tsi yu
tsa quitsi yu nu iy6 ndo. Tan tsit0 yu tyin cufii tsi
tsa javaha yu tyifiu ihya tyin cahnu xaan cuvi tsi.
Cahnu jaha yu itsi 14 tan caahdn yu tuhun Nyoo
tsihin ndo tyin na nyehe nyivi fiuu yu, fii Israel,
ndcaa tsinu ifii ndo tsi Nyoo, tyin vasiqui tacan tan
natsinu ndihi ifii fii tan cacu fi. 15 Tyin tun tsa
cuenda tsa fia natiin cuenda Nyoo tsi nyivi Israel
tan nduvaha iy6 nyivi inga fiuu tsihin Nyoo, quivi
cua naquihin cuenda ra tsi fii cua cuvi tsi tumaa
tsa cua nandoto fii, tyin cuaha ca fii cua tsinu ifii
tan favin ca tsa jihna fii. 16 Iin cuhva tatun vaha
quita paan tsa javaha yo tsa jihna fii tsihin yutsan
paan, vaha tandihi ca yutsan can. Tan tatun iin
yoho yutun tan vaha tun, vaha tandihi ca soco tun.
Tacan tucu nyivi Israel nyaa yahvi fii nuu Nyoo
tyin tsii tsaahnu fii yihi ra naha cuenda ra.

17 Tan nyivi Israel cuvi fii tumaa soco yutun
olivo. Tan nyooho cuvi ndo tumaa soco yutun

olivo cuuhu. Tumaa tuhva nyivi tsaahnya iin soco
yutun tan natyad fii inga soco yutun, tacan javaha
Nyoo tyin jatsiyo ra tsi nyivi Israel tan tyaa ra tsi
nyooho tsa cuvindo nyivi inga fiuu. Tacan cuvi tan
tsaa ndo cuvi ndo nyivi cuenda Nyoo tan naquihin
ndo tandihi tsa vaha tsa iy0 tsi ra. 18 Maa tyin na
fa cufii ndo tyin vaha ca ndo tan fiavin ca fii Israel
tsa cuvi soco yutun olivo vaha. Tatun tsica ifii ndo
tacan nducuhun ifii ndo tyin fiavin maa ndo nyiso
yoho yutun can, tyin yoho yutun can nyisé tsi ndo.

19 Vasiqui cua catyl ndo: “Juvin, maa tyin
Nyoo tsahnya ra soco yutun can tan natyaa ra tsi
nyuhu.” 20 Nditsa. Maa tyin jatsiyo nuu fii ra tsi
nyivi Israel tsa cuenda tsa fia tsinu ifii fii tsi ra. Tan
tyacu ra tsi nyooho tsa cuenda tsa tsinu ifii ndo
tsi ra. Yacan jaha ndo cuenda tsa fia nduyaa ndo
tsihin can. 21 Tyin tatun fia jaha Nyoo tucahnu
ifi tsi fii tsa cuvi soco vaha can, ndi nyooho tan
fia cua jaha ra tucahnu ifii tatun fia tsinu vaha ifii
ndo tsi ra. 22 Nyehe ndo tyin vaha xaan ifii Nyoo,
maa tyin xaan tucu ra tsihin nyivi tsa fia naquihin

o~

cuenda tumafii ifii tsa tsaha ra tsi fii. Vaha ifii ra
tsihin nyooho yacan tyaa yahvi ndo tsa vaha tsa

tsahd ra tsi yo. Tyin tatun fia tyaa yahvi ndo itsi,
cua jatsiyo nyico ra tsi ndo tsaha yutun olivo ra.
23 Tyin tatun natsinu nyico ifii nyivi Israel inga
tsaha, cua cunyaa nyico fii tsaha yutun olivo nu
coyo fi. Tyin Nyoo iy6 tunyee ifii tsi ra tsa natyaa
tahan nyico ra tsi fii inga tsaha. 24 Nyooho tsa
Navin Israel cuvi, cuvi ndo tumaa soco yutun olivo
cuuhu, maa tyin Nyoo naquihin ra tsindo tan tyaa
tahan ra tsi ndo tsihin yutun olivo vaha tsa cumi
ra. Tacan cua javaha ra quivi cua cufii ra iin yaha

Ni cua tyaa tahan nyico ra soco yutun vaha nu
tsinyaa jihna maa tsi.

Nyivi Israel cua cacu nda nu ndihi

25 Yafii, cufii yu tsa coto ndo iin tsa xeehe tsa
javaha Nyoo, tyin tacan tan fia caca ifii ndo tyin
tsité xaan ndo. Cuaha xaan nyivi Israel ndundava
afiima fii, nda cuanda cacu tandihi nyivi inga fiuu
tsa nyaa tyin cacu. 26 Tsa yaha cua cacu fii, tacan
tan cua cacu tandihi nyivi Israel tyin catyi nu tutu
Nyoo tyehen:

Ra tsa jacacu tsi nyivi, nda Sion cua quee ra.

Tan cua quihin nyaa ra cuatyi nyivi ra Jacob.

27Tuhun ihya cuvi tsa cua ndoo yu tsihin fii

quivi cua quihin nyaa yu cuatyi fii, catyl Nyoo nu
tutu ra.

28 Cuxadn xaan nyivi Israel tsihin Nyoo tsa
cuenda tuhun vaha ra Cristo tsa cacu yo. Tyin
tacan tan cuvi tsinu ifii nyooho. Tahan tsanaha
nacatsi Nyoo tsi ra Abraham, tan ra Isaac, tan ra
Jacob tyin tsinu ifii ra naha tsira. Tan cufii ndihi ra
tsi nyivi Israel tyin tata ra naha cuvi tsi fii. 29 Tyin
tsa tsa tsaha Nyoo, fia quihin nyaa nyico ra can.
Tyin yoo tsa cuvi nyivi Nyoo, fia tuhva ra cahan
tyin flavin nyivi ra cuvi yo. 30 Tsanaha nyooho
fa tyaa yahvi ndo tsi Nyoo. Maa tyin vityin tyaa
yahvi ndo tsi ra tan cundaahvi ifii ra nyehé ra
tsi ndo tsa cuenda tsa fia tyaa yahvi nyivi Israel
tsi ra. 31 Nyivi Israel fia tyaa yahvi fii tsi Nyoo
vityin tumaa tsa fia tyaa yahvi nyooho tsira tahan
tsanaha. Maa tyin cua cundaahvi ifii ra nyehe
ra tsi fii tumaa tsa cundaahvi ifii ra nyehé ra tsi
nyooho. 32Yihi tsaha tandihi nyivi tan nacoo fii tsa

tyad yahvi fii tsi Nyoo. Tsaha ra ndatu tsi fii tsa
javahad fii tacan, tyin tacan tan iin caa fii cua cuvi
cundaahvi ifii ra tsi tandihi yo.

33 jCahnu xaan cuvi tsa cuca tan tsa tsito Nyoo
tan tsa tsifii tufii tsa iyo tsira! Yoo fia cuvi nacatyi
tuhun yo cuhva tsica ifii ra, tan ndi iin sava quivi
Na cua cutuiii ifii yo tandihi cuhva javaha ra.
34 ;Y60 cutuiii ifii cuhva tsicd ifii Jutu Maiii yo? ;0
y0o jacuaha tsi ra? Yofii. 35 Tyin yofii cuvi cuhva
jihna iin tsa vaha tsi ra, tan tsa cuenda can tan
cuita ifii fii tyin cua naquihin fii yahvi cuenda can.
36 Tyin tandihi maa tsa iy6, maa Nyoo javaha itsi,
tan 1y0 tsi tsa cuenda ra. jNa jacahnu yo tsi Nyoo
tacan fii maa! Tan na cuvi tsi tacan.

12

Na javaha yo cuhva cufit Nyoo tsihin flayivi iy0
yo
1Yacan cuenda yaii, tsitd ndo tyin cundaahvi
xaanifiiNyoonyehératsiyo, tan tsa cuendayacan
caahan ndaahvi yu tsihin ndo. Cuhva cuenda ndo
cufiu fiuvhu ndo tsi Nyoo, tan cuvi tsi iin tsa nyito
tsa jamafii ndo, tyin tsa javaha yo tacan janaha tsi
tyin nditsa tsa jacahnu yo tsi ra. Yacan cuvi tsa
taahdn ifii ra. 2 Na coo ca ndo cuhva iy6 nyivi fiuu
Nayivi ihya. Cuhva ndo tsa nasama Nyoo cuhva
tsica ifiindo, tan cuhva iyd ndo, tyin tacan tan coto
ndojavahando tsa taahanifiimaara: naandihitsa

vaha tan tsa cuiti. . N
3Nyoo, tsa cuenda tsa vaha ifii ra, tan tava tyifiu

ra tsiyutyin cuviyuiinra caca tyifiu ra Jesucristo.
Yacan cuenda catyi yu tsihin tandihi nyooho tyin
ndi intuhun ndo tan fia caca ifii ndo tyin vaha

xaan ndo. Maa tyin caca ifii ndo ndcaa iy0 ndo tan
nda cuvi tsa vaha tsa tsaha Nyoo tsi ndo iin caa fi
tsihin tsa tsinu ifii ndo tsi ra. 4 Tumaa soho yo tan
tinuu yo iin fii cuvi tsi tsihin tandihi ca tahan tsi
tsa 1y0 iin cufiu fivhu. Tan tsa intuhun intuhun tsi
siin siin tyifiu javaha tsi. > Tacan tucu yoo, cuaha
Xaan yo maa tyin iin fii cufiu fivhu cuvi yo tyin iin
fii cuvi yo tsihin ra Cristo. Tan tsa tacan, iin fii cuvi
tucu yo tsihin inga tahan yo tyin iin fii cufiu fiuhu
cuvi yo.

6 Siin siin ndatu tsahd Nyoo tsi tsa intuhun in-
tuhun yo, tsaha ra tsi yo ndaa tsa cufii maa ra
cuhvaratsiyo, tan na cuatyifiu yoitsi. Tatun tsaha
ra tsa cuvi yo ndusu yuhu ra, na tsinu ifii yo tyin
tyifiu can tsaha ra tsi yo, tan na javaha yo itsi.
7Tatun tsahd ra ndatu tsiiin yo tsa jatyinyee yo tsi
nyivi, na javaha yo itsi tsihin tsa nii ifii afiima yo.
Tatun tsi inga yo tsahd ra tsa jacuaha yo tsi nyivi,
na jacuaha yo tsi fii tsihin tsa nii ifii yo. & Tatun
tsahd ra tsi inga yo tsa cuvi jandu iin yo ifii nyivi,
Tatun inga yo fiihi tsa jatyinyeé yo tsi nyivi tsihin
xuhun, na jatyinyee yo tsi fii, maa tyin fia cuita ifii
yo tyin natyahvi fii tsi yo. Tatun inga yo fihi tsa
jaquihin ityi yo tsi nyivi yihi cuenda Nyoo tsihin
yo, na jaha yo cuenda cuhva jaquihin ityi yo tsi
ni. Tatun inga yo fiihi tsa jatyinyeé yo tsi nyivi tsa
1y0 tsa tsifii fiuhu, na jatyinyee yo tsifii tsihin tsa sii
cuifii yo.

Nda taahdn tsi javaha nyivi yihi cuenda ra Cristo
9 Cuiii tahan ndo tsi ndo tsihin tsa nii ifli aflima
ndo. Ndasi cufii ndo nyehé ndo tsa fia vaha. Tan

cuanyicun ndo tsa vaha. 10 Cuiii tsi tsa cufii tahan
yo tsi yo tumaa tsa cufii yo tsi nyivi yo. Tan tyaa
yahvi tahan ndo tsi ndo tan jaha tahan ndo tsa
Nayivi tsi ndo.

11 Nducu ndo tunyee ifii tsa iy6 tsi Nyoo. Na
utsan jaha ndo tsi ndo. Tan jaha tyifiu ndo tyifiu
Jutu Maiii yo tsihin tsa nii ifii afiima ndo.

12 Coo ndo fayivi ihya tsihin tsa sii, tyin tsit6
ndo tyin cua coo ndo tsihin Nyoo nu cuahan ca
tsi. Janyee ndo ifii ndo nyehé ndo tundoho. Tan
ndacan tahvi ndo tsi Nyoo iin nyita fii.

13 Cyhva ndo tsa tsifif fiuhu tsi nyivi yihi cuenda
Nyoo tsihin ndo. Vaha tyanuu ndo tsi nyivi tsaa

vehe ndo. ) o
14 Tatun caahdan nyivi ndavaha fii tsi ndo, vaha

cahan ndo tsihin iii, tan fia cahan ndasi ndo tsi
ni. Ndacan tahvi ndo tsi Nyoo tsa cuenda fii, na
nasoco ra tsi fi.

15 Sii cufi ndo tsihin nyivi sii cufif. Vacu ndo
tsihin nyivi tsa tsacud jaha tucuiihya ifii.

16 Na cafii tahan ndo. Iin fii cuvi ndo tsihin tahan
ndo. Na cahnu jaha ndo tsi ndo; jandundaahvi
ndo tsi ndo tumaa iyo6 nyivi ndaahvi; fia jaha ndo
tsa tsit6 xaan ndo.

17 Na javaha ndo tsa fia vaha tsihin nyivi tsa
javaha tsa fia vaha tsihin ndo. Jafifii ndo tsi
ndo tan javaha ndo tsa vaha tsihin tandihi nyivi.
18 Nducu ndo cuhva coo taxin ndo tsihin tandihi
nyivi. 19 Yafii, cufii yu tsi ndo. Tatun javaha nyivi
tsa fia vaha tsihin ndo, fa tatsi tufii ndo tsi fi;
natyaa cuenda ndo tsi fii ndaha Nyoo na tatsi tufii
maa ra tsi fii. Tyin nu tutu ra catyi tsi tyehen:
“Yuhu taahdan tsi tatsi tufii tsi nyivi tan tyahvi tsi

fii”, catyi Jutu Mafii yo. 20 Tan juvin fii catyi tucura:
“Tatun nyivi xaan ifii tsi ndo tan tsisoco fii, cuhva
ndo tsa catsi fii, tan tatun na ityi ifii fii, cuhva ndo
ndutya coho fii. Tyin tsa javaha ndo tacan, cuaaha
tacan fia nuu fii cua cuvi, tyin cua nducahan nuu
fii.” 21 Na cuhva ndo tsa cundaca fiaha tsa fia vaha
tsi ndo, maa tyin jandu iin ndo ifii afiima ndo.
Javaha ndo tsa vaha tan casi ndo nu vatsi tsa fia
vaha tsihin can.

13

1 Tandihi nyivi cufii tsi tsa tyaa yahvi fii tsi ra
cumi tyifiu cuenda ra ndacd fiaha naha ra. Tyin
tandihi maa ra cumi tyifiu tan Nyoo tsaha tyifiu
can tsi ra naha. Ra cumli tyifiu tsa iy0, maa Nyoo
tsaha tsi ra naha tsa cuvi ra naha tyifiu. 2 Yacan
cuenda, nyivi tsa fla tyad yahvi tsi ra naha, cufii
tsi catyi tyin fia tyad yahvi fii tsa caahén Nyoo. Ni
tsa javaha tacan, tsicog cuatyi fii tsa cuenda can,
tan cua cutufii fii. 3 Tyin ra ndaca fiaha naha ra, fia
nyiso tyifiu ra naha tsa jayuhvira naha tsi nyivi tsa
javaha tsa vaha. Nyiso tyifiu ra naha tsa tatsi tufii
ra naha tsi nyivi tsa javahd tsa fia vaha. Tun fia
cufii un tsa jayuhvi ra cumi tyifiu naha ra tsi un,
coo vaha, tyin tacan tan cua nyehe ra naha tyin
vaha iy6 un tan vaha nyivi cuvi un. 4 Tyin ra cumi
tyifiu naha ra iy ra naha tsa javaha ra naha tyifiu
Nyoo tsa cuenda tsa vaha tsi maa yo. Maa tyin
tatun fia catsi iy0 un, yacan nditsa cuvi nayuhvi
un tsi ra naha. Tyin fiavin nyecu taxin fii maa ra
naha vehe tyifiu. Nyecu ra naha tsa tatsi tufii ra
naha tsi nyivi javaha tsa fia vaha, tyin tyifiu can
tyaa Nyoo tsi ra naha. > Yacan cuenda fiifii cufii

tsi tsa tyaa yahvi ndo tsi ra cumi tyifiu naha ra,

Navin fii tsa cuenda tsa cuvi tatsi tufii ra naha tsi
ndo, maa tyin tsa cuenda tyin tsit6 ndo tyin tacan

taahdn tsijavaha ndo. 6 Tan inga tuhun tsa cuenda
can tyahvi ndo xuhun tsa tava ra cumi tyifiu naha
ra tsa cuenda tsajanduvaharanahafiuundo. Jaha
tyifiu ra naha tyifiu Nyoo, tyin yacan tyifiu nyecu
ra naha.

7 Cuhva ndo tsa taahdan tsi tsi intuhun intuhun
nyivi. Tyahvi ndo nda taahdan tsi tyahvi ndo tsa
cuenda tsa vaha tsi fiuu ndo. Tyaa yahvi ndo tsi
nyivi tsa taahan tsi tyaa yahvi ndo. Jaha ndo tsa
Nayivi tsinyivi tsa taahdan tsi jaha ndo tsa fayivi tsi.
8 Na cunyaa cuenda ndo tsi ndi intuhun nyivi. Maa
tyin cuiii tahan ndo tsi ndo, tyin tsa cufii tahan yo
tsiyo, javahd yo tandihi tsa catyiley Nyoo tsa tyaa
ra Moisés tyin javaha yo. 9 Catyi ley Nyoo tyehen:
“Tun 1y0 fasithi ndo o yii ndo fia coo inga fiaha o
rayii tsi ndo. Na cahfii ndo. Na suhu ndo. Na cahan
ndo cuendu siqui ndi intuhun nyivi. Na nyiyo ifii
ndo tsa tsii inga nyivi.” Tandihi tsehe tan inga ca
ley javahda ndo itsi tatun cufii ndo tsi tahan ndo

tumaa tsa cufii ndo tsi maa ndo. 19 Tatun cufi ndo
tsi tahan ndo, fia javaha ndo tsa fia vaha tsihin fii.

Tsihin tsa cuiii tahan yo tsi yo, javaha yo tandihi
tsa catyl ley Nyoo tsa tyaa ra Moisés.

11 Tsihin tuhun ihya jaha ndo cuenda tsi ndo
quivi iyo ndo vityin. Tyin tsa tahan tsi cuhva tsa
taahan tsi ndoto yo. Tyin vityin tsa yatyin cuii
ca cua cunuhu afiima yo nu nyad Nyoo tan favin
ca quivi tsa quihvi yo tuhun ra. 12 Tsa yaha tsa
tsacuaa, tan tsa cua tuvi. Yacan cuenda cufii tsi
jandihi ndo tsa javaha ndo tsa javaha nyivi iyo nu

naa. Tan jaha tyifiu ndo tsihin tsa vaha tsa tsaha
Nyoo tsi ndo; javaha ndo cuhva javaha nyivi iyo
nu nditsin. 13 Cufii tsi cuiti coo yo tyin nu nditsin
Nyoo iy0 yo. Tan fia coho ndo nyixi, fia javaha ndo
vico tan coho ndo nyixi. Nyooho rayii, fia caca nuu
ndo tsihin fiaha. Tan nyooho fiaha fia caca nuu ndo
tsihin rayii. Na coo viciu tsi ndo. Tan fia ndasi cufii
ndo nyehe ndo tsi nyivi. Tan fia nyiyo ifii ndo tsa
iy tsi fii. 14 Maa tyin coo ndo tsihin Jutu Mafii
yo Jesucristo, tumaa tsinditsi yo jahma tacan na
cunditsi yo tsi ra. Tan fia caca ifii ndo javaha ndo
cuhva cufii cufiu fiuhu ndo.

14

Na fla cahan nyaa yo tsi nyivi

1 Tatun iin nyivi yihi cuenda Nyoo tan luxu fii
tsinu ifii fii tsi ra, fia vaha tsa fia naquihin cuenda
ndo tsifii. Naquihin cuenda ndo tsi fii, maa tyin fia
cahan ndo tsa luxu tuhun Nyoo tsa fia cutufii vaha
ifii yo tsihin fii coto ndu uvi ifii fii. 2 Cua cuhva yu
iin cuhvatsindo: Tsa cuenda juhva nyivi cuvi catsi
maa fii tandihi maa nuu tsa iy6. Tan tsa cuenda
tucu inga i, maa fii maa yucu cuvi catsi fii, cufii
fii. Ni ihya cuvi fii tsa fia fithi vaha nyad tsihin
Nyoo. 3Maa tyin fii tsa tsatsi tandihi can, taahdn tsi
naquihin cuenda fii tsi fii tsa tsatsi yucu fii. Tan fii
tsa tsatsi yucu, na fia cahan nyaa fii tsi inga fii can.
Tyin Nyoo naquihin cuendaratsifiican. 4Tan ¢y6o
nyivi cuvi yooho tan cahan nyaa un tsi musu inga
ra? Tyin tun vaha o fia vaha javaha fii, nyehe maa
tsitoho fii tsihin fii. Tan vaha cua quita fii tyin Jutu

Maiii yo, iy0 tunyee ifii tsi ra tan cua jatyinyee ra
tsi fii na quita vaha fii.

5Inga tucu cuhva: Yihi nyivi jacahnu fii iin quivi
tan favin ca inga quivi. Tan tsa cuenda inga nyivi
nduve quivi cahnu cuvi tan quivi fia cahnu cuvi.
Inducu fi quivi cufii fi, yacan cuenda intuhun
intuhun maa yo tan cuifii tsi tyihi tufii vaha ifii yo.
6 Ni tsa naquihin vaha quivi, naquihin vaha fii can
tsa cuenda tsa jacahnu fii tsi Jutu Mafi yo. Ni tsa
fia naquihin vaha can, juvin fii jacahnu tucu i tsi
Nyoo tyin fia naquihin vaha fii can. Tan fii tsa tsatsi
tandihi can, juvin fii tsatsi tucu fii tsa cuenda tsa
jacahnu fii tsi Jutu Mafii yo, tan nacuhva fii tyahvi
nyoo tsi ra tyin tsaha ra tsa catsi fii. Tan fii tsa fia
tsatsi tandihi, fia tsatsi fii tsa cuenda tsa jacahnu fii
tsi Jutu Mafii yo tan juvin fii nacuhva tucu fii can
tyahvi nyoo tsira.

7Tyin ndi intuhun yo tan fia iy6 yo tsihin tunyee
ifii maa yo. Tan ndi fiavin tsa cuenda maa yo tsiihi
yo. 8 Tyin tatuniydyo, iy6 yo tsa jaha tyifiu yo tyifiu
Nyoo. Tan tatun tsiihi yo, tsiihi yo tsa cuenda Jutu
Mafii yo tan naquihin ra afiima yo. Yacan cuenda
tsii maa Jutu Mafi yo cuvi tsi yo vasu ndi maa
nyito yo o tsiihi yo. 9 Tyin ra Cristo tsihi ra tan
nandoto ra tyin cundaca fiaha ra tsi nyivi nyito tan
nyivi fia nyito.

10 Maa tyin yooho, ¢nacuenda nyehé nyaa un tsi
ra yani un? ¢0 nacuenda fia naquihin cuenda un
tsi ra?, tan tsito vaha un tyin tandihi yo tan cua
tahan tsi quivi cuhva cuenda yo tsiyo nuura Cristo
tyin tatsi tufii ra tsi yo. 11 Tumaa tsa catyi Nyoo nu
tutu ra tyehen:

Yuhu nditsa tsa nyito yu. Tan tumaa tsa nditsa tsa
nyito yu, tacan nditsa tsa cufii tsi cuifii tsiti
tandihi nyivi nuu yu.

Tandihifii tan cua nacoto fii tsi yu tsa cuvi yu Nyoo.

Tan nuu tandihi nyivi cua jacahnu 1ii tsi yu, catyi
Nyoo.

12 Yacan cuenda intuhun intuhun yo tan cua

nacuhva cuenda yo tyifiu javaha yo tsi Nyoo.

Na janacava ndo tsi yafii ndo nu cuatyi

13 Yacan cuenda, fia taahdn tsi cahan nyaa ca
ndo tsi nyivi. Maa tyin nducu ndo cuhva tsa fa
janacava ndo tsi fii nu cuatyi coto jandihi fii tsa
tsinu ifii fii tsi ra Cristo. 14 Yuhu tsit6 yu tyin cuvi
catsi yo tandihi tyin tsinu vaha ifii yu tsi Jutu Mafii
yo Jesucristo, tan maa ra jacuaha tsi yu. Maa tyin
fi tsa tsicd ifii tyin fia cuvi catsi fii tandihi, tsa
cuenda maa fii fia cuvi catsi fii can. 15 Maa tyin
tatun tsa cuenda tsa tsatsi ndo tan ndasi cufii yafii
yo, fia nditsa tsa cufii ndo tsi ra. Na cuhva ndo tsa
tivi yafii yo tsihin tsa tsatsi ndo tyin ra Cristo tsihi
ra tsa cuenda ra. 16 Na cuhva ndo tsa cahan nyivi
ndavaha fii siqui tsa tsaha Nyoo ndatu tyin catsi
yo. 17 Tatun ndaca fiaha Nyoo tsi yo fia fiifii Xxaan
ndatsatsiyo onaatsihiyo. Tsafiifii ca cuvitsa vaha
iy0yonuura, tan tsihin tsa sii cufii yo, tan taxin iyo
afiima yo jahd Tatyi Ii ra. 18 Nyivi jah4 tyifiu tyifiu
ra Cristo tacan, sii cufif Nyoo nyehé ra tsi fii, tan
tacan tucu nyivi sii cufii fii nyehé fii tsi fii.

19Yacan cuenda cufii tsi jafiifii yo tsi yo tan coo
vaha yo tsihin nyivi. Tyin tacan tan cuvi jatyinyee
tahan yo tsiyo na cuahnu ca yo tsihin tuhun Nyoo.
20 Ndi intuhun ndo tan fia jativi ndo tyifiu jaha

Nyoo tsitsi aflima inga nyivi tsihin tsa tsatsi ndo.
Nditsa tyin tandihi tsa tsatsi yo tan vaha tsi. Maa
tyin fia vaha tsa catsi yo iin tsa tsatsi yo tatun
tsihin can janacava yo tsi nyivi nu cuatyi. 21 Yacan
cuenda, vaha tsa fia catsi yo cuiiu, ndi fia coho yo
vinu tatun ndasi cufii yafii yo nyehe ra tyin javaha
yo can. Na fia janacava yo tsi ra yafii yo nu cuatyi.
Na fia casi yo nu tsinu ifii ra tsi Nyoo tsihin iin tsa
javahd yo. 22 Cuhva tsa tsinu ifii yo tsa cuenda
tandihi yacan fia cahan yo tuhun can tsihin inga
nyivi. Na coto intuhun fii maa yo can tsihin Nyoo.
Sii xaan cufii yo tatun fia uvi tsica ifii yo javaha yo
tsa tsahd Nyoo ndatu tyin javahd yo. 23 Maa tyin
nyivi tsa tsatsi nda tsatsi, tan uvi tsicd ifii fii, tsicog
can. Tan tandihi tsa javaha yo tsihin tsa fia tsifiu
ifii yo tyin tsaha Nyoo ndatu javaha yo can, cuatyi
cuvi.

15

Najavahayo tsa taahdn ifii nyivi yihi tuhun Nyoo

tsihin yo, tan flavin tsa taahdn iAi i maa yo

1Yoo tsa vaha cuanyicun tsi Nyoo, cufii tsi tsa
jatyinyee yo tsi nyivi tsa fiaha ca tsinu vaha ifii tsi
ra. Jatyinyee yo tsi fii na tsinu ca ifii fii. Tan na
fia nducu yo maa fii maa tsa taahan ifii maa yo.
2 Intuhun intuhun yo cuiii tsi tsa javaha yo cuhva
taahdn ifii inga nyivi tatun cuvi tsi tsa vaha cuenda
fii, tyin tacan tan cuvi cuahnu ca fii tsihin tuhun
Nyoo. 3 Tyin ndi ra Cristo tan fia javaha ra cuhva
taahan ifii maa ra, maa tyin tahan ra tumaa catyi
nu tutu Nyoo tyehen: “Tandihi tsa ndavaha fii tsa

cahan nyivi siqui Nyoo, siqui ra Cristo ndog can”,
catyl tsi. 4 Tyin tandihi tsa tsinyaa nu tutu Nyoo
tahan tsanaha, tsinyaa tsi tsa cuenda tsa cutuhva
yo itsi. Tan juvin tsi jatyinyee tsi yo tsa cunyee ifii
yo cuatu yo tsa cua cuhva Nyoo tsi yo. Tyin tun
cahvi yo itsi jandu iin tsi ifii yo. > Tan juvin fii maa
ra tsahd tsa cunyeé ifii yo cuatu yo, tan tsaha ra
tsa vaha cufif afiima yo. Na jatyinyee ca ra tsi yo
coo vaha yo tan iin fii cuvi yo tumaa taahan ifii
ra Cristo Jesus. ¢ Tacan tan tandihi yo iin caa fii
jacahnu yo tsi Nyoo Jutu ra Jesucristo Jutu Mafii
yo.

Nyivi tsa Aavin Ai Israel cuvi, cua coto fii tuhun
Nyoo
7Yacan cuenda naquihin cuenda tahan ndo tsi
ndo, tumaa naquihin cuenda ra Cristo tsi yo, tyin
tun javaha yo tacan, jacahnu yo tsi Nyoo. 8 Tan
catyl yu tsihin ndo: ra Cristo quitsi ra quitsi
jatyinyee ra tsi nyuhu tsa cuvi nyivi Israel, tyin
tacan catyi Nyoo tsihin tsii tsaahnu ndi tyin cua
javaha ra. Tan tacan janaha ra Cristo tyin tandihi
tsa catyi Nyoo tyin cua javaha ra, javaha ra itsi.
9 Quitsi ra Cristo tyin tacan tan jacahnu tucu nyivi
tsa favin fii Israel cuvi tsi Nyoo, tsa cuenda tsa
cundaahvi ifif ra nyehe ra tsi fii, tumaa catyi nu
tutu ra tyehen:

Yacan cuenda cua jacahnu yu tsi un tan cua nyehe
tandihi nyivi tsa fiavin fii Israel cuvi.

Cua jacahnu yu tsi un tan cata yu yaa tsa cuenda
un, catyi tsi.

10 Tan inga tucu nu catyi tsi tyehen:

Nyooho tsa favin fii Israel cuvi, sii cufii ndo tsihin
i Israel, nyivi Nyoo.

11 Tan inga tucu nu catyi tsi tyehen:

Jacahnu ndo tsi Jutu Mafii yo, nyooho nyivi tsa
favin fii Israel cuvi.

Cata tandihi ndo yaa tan jacahnu ndo tsira.

12 Ra Isaias tyaa tucu ra nu tutu Nyoo tyehen:

Cua cacu iin ra tsa cuvi tata ra Isai.

Cua quitsira cua cundaca hiahara tsinyivi tsa fiavin
fii Israel cuvi.

Tan cua cuita ifii fii tyin cua jacacu ra tsi fii.

13 Juvin fii maa Nyoo tsaha tunyee ifii tsi yo tan
tsitdé yo tyin cua cuhva ra tsa cuhva ra tsi yo. Na
jacutura tsindo tsihin tusiiifii ra. Tan na coo taxin
afiima ndo tsa cuenda tsa tsinu ifii ndo tsi ra, tyin
tacan tan tsihin tunyee ifii Tatyilira tan cuita vaha
ifii ndo tyin cua fiithi ndo tsa cua cuhva ra tsi ndo.

14 Yafii, tsito vaha yu tyin nyooho vaha ifii ndo
tan cutufii vaha ifni ndo, tan tsitéo vaha ndo cuhva
cuhva cuenda tahan ndo tsi ndo. 15 Maa tyin nu
carta ihya fithi xaan caahdn yu siqui juhva tsa tyaa
yu tyin tacan tan fia naa ifii ndo can. Tyehen
javaha yu tsa cuenda tyin Nyoo tsaha ra tsa vaha
ra tsi yu 16 tsa jaha tyifiu yu tyifiu ra Jesucristo
nu iyo nyivi tsa fiavin fii Israel cuvi. Tan tyifiu tsa
javaha yu cuvi tsa caahan yu tuhun Nyoo nécaa
jacacuratsinyivi. Tyehenjavaha yutyintacantan
cuvi cuhva cuenda yu tsi fii tsi Nyoo tan cuvi fii iin
ofrenda tsa taahan ifii ra, tyin tsa nduvaha fii nuu
ra jaha TatyiIi ra.

17Yuhu tsa tsinu ifii yu tsi ra Cristo Jesus, sii cufii
yu jaha tyifiu yu tyifiu Nyoo tyin tsito yu tyin tyifiu
vaha javahd yu. 18 Yuhu fia cand ifii yu cahan yu

tsa fa javaha ra Cristo tsihin yu. Maa tyin tsaha
cuenda yu tsi ndo tyin nyivi tsa fiavin fii Israel cuvi,
tsinu ifii fii tsi Nyoo tyin Nyoo tsatyifiu ra tsi yu
tan vityin tyaa yahvi fii tsi ra tsa cuenda tsa tsinu
19 tsihin tunyee ifii sefia tan tsa iyo tsa javaha yu
jaha Tatyi Ii Nyoo. Tsihin tandihi yacan cunyee
cahan yu tuhun ra Cristo tan ndcaajacacura tsi yo
tsihin nyivi. Quitsaha yu nda Jerusalén tan inga
ca fiuu nda cuanda tsaa yu fiuu tsa cayucu Ilirico.
20 Tacan nducu yu cuhva caahdn yu tsa jacacu ra
Cristo tsi yo nu fiaha ca coto nyivi tuhun ra, tyin
fia cufii yu jaha tyifiu yu nu tsa yaha cahan inga
ra tuhun ra Cristo. 21 Tumaa catyi nu tutu Nyoo
tyehen:

Nu nduve maa tuhun Nyoo iyd, cua tsaa tuhun

Nyoo
tan cua cutufii ifii nyivi iy0 can itsi, catyi tsi.

Nu tyaara Pablo cuhva tyin cuhun ra fiuu Roma

22 Yacan cuenda fia cuvi quitsi yu quitsi nyehe
yu nu yucu ndo, vasu ndi maa cuaha xaan tsaha
cufii yu quitsi yu. 23 Maa tyin vityin tsa ndihi
jaha tyifiu yu ityi fiuu ihya. Tan tsa cuaha xaan
cuiya cufii yu quitsi yu nu yucu ndo tan ndoo yu
juhva quivi tsihin ndo. 24 Nyehe jihna yo tatun
cuvi yaha yu nu yucu ndo quivi cua cuhun yu
Espafia. Tsa yaha tsa cunyii yu juhva quivi tsihin
ndo, nyehe yo tatun cuvi jatyinyee ndo tsi yu tan
tsaa yu nu cuhun yu. 25 Maa tyin vityin cuahdn
yu fiuu Jerusalén tan nyiso yu ofrenda tsa cuenda
nyivi yihi cuenda ra Cristo tsa iyé ndacan. 26 Tyin
nyivi tsica vehe fiuhu tsa iy6 ityi Macedonia tan ityi

Acaya natuhun tahan fii tan tava fii juhva xuhun
jacuhun i tsi nyivi ndaahvi tsa iyo Jerusalén, fii
yihi cuenda ra Cristo. 27 Tyehen cufii fii javaha fii.
Tan nditsa tyin taahan tsi javaha fii tacan. Tyin
nyivi Israel, fii tsinu ifii tsi ra Cristo, tsaha fii tuhun
ra Cristo tsi fii. Yacan cuenda taahdn tucu tsi tsi
maa fii tsa jatyinyee fii tsi fii Israel tsihin tsa iy0 tsi
fii. 28Yacan cuenda, tatun tsa yaha jandaa yu tyifiu
ihya, tan tsa yaha nacuhva cuenda yu xuhun ihya
tsi nyivi Jerusalén, tacan tan cuhun yu nda Espafia
tan cua yaha yu nu yucu ndo. 29 Tsit6 vaha yu tyin
quivi cua quitsi yu nu yucu ndo, cuaha tsa vaha
cua cuhva Nyoo tsi yu tyin nacuhva cuenda yu tsi

ndo.
30Yanii, Tatyi Ii Nyoo tsaha tsa cufii ndo tsi yu tan

tsira Jesucristo, yacan cuenda caahan ndaahvi yu
tsihin ndo ndacan tahvi ndo tsi Nyoo tsa cuenda
yu tan tsa cuenda tyifiu jahd yu. 31 Ndacan tahvi
ndo tsa cuenda yu, na jacacu Nyoo tsi yu ndaha
nyivi Judea tsafatsinu ifii tsira Cristo. Tanndacan
tahvi ndo tsa cuenda nyivi yihi cuenda ra Cristo
fiuu Jerusalén, na tiin cuenda vaha fii ofrenda tsa
ndahd yu. 32 Tan ndacan tahvi ndo na cuvi cuhva
cuili Nyoo tan cuvi quitsi yu quitsi nyehe yu nu
yucu ndo tsihin tsa si cufii yu tan cuvi quitatu
vaha yu. 33 Tan Nyoo, ra tsahd tsa taxin coo afiima
y0, na cunyaa ra tsihin tandihi ndo. Tan na cuvi tsi

tacan.
16

Nu tsaha ra Pablo nacumi tsi nyivi vaha ifii tsira
1 Jacotd yu tsi ndo tyin fia hermana Febe

jatyinyeé xaan fia tsi nyivi yihi cuenda Nyoo fiuu

Cencrea. 2 Naquihin vaha ndo tsi fia tumaa
naquihin Jutu Mafii yo tsi yo, tumaa taahdan tsi
javaha fii yihi cuenda Nyoo. Jatyinyee ndo tsi fia
tsihin tandihi tsa tsifif fivhu tsi fia, tyin maa fa
cuaha xaan nyivi jatyinyeé fia, tan nda cuanda
maa yu.

3 Cuhva ndo nacumi tsi fia Priscila tan tsi ra
Aquila, fii tsa cutahan tsihin yu nu jaha tyifiu yu
cuenda ra Cristo Jesus. ¢ Tsahnya ifii fii fayivi
fi quivi jacacu fii tsi yu. Yacan cuenda tsaha yu
tyahvi nyoo tsi fii. Tan fiavin yuhu fii, tyin tandihi
tucu nyivi tsa fiavin fii Israel cuvi, fii tsa yihi cuenda
Nyoo, tsahd fii tyahvi nyoo tsi fii. > Cuhva tucu ndo
nacumi tsi fii yihi cuenda Nyoo tsa ndu iin vehe
Na Priscila tan ra Aquila. Vatsi tucu nacumi tsi ra
Epeneto, yafii yu. Juvin ra cuvi ra tsa tsinu jihna
ifii tsi ra Cristo ityi Acaya. 6 Cuhva ndo nacumi tsi
fia Maria. Jah4 tyifiu xaan fia nu yucu ndo. 7 Cuhva
ndo nacumi tsi nyivi fiuu yu, ra Andronico tan ra
Junias, ra yafii yu tsa tsiyucu tsihin yu vehe caa.
Cahnu tyifiu jaha tyifit ra naha cuenda Jutu Mafii
yo tsihin tandihi ca rajahatyifiu cuenda Nyoo. Tan
jihna ca ra naha natsinu ifii tsi ra Cristo tan favin
ca yuhu.

8 Cuhva ndo nacumi tsira Amplias ra vaha ifii tsi
yu cuenda Jutu Mafii yo. 2 Cuhva ndo nacumi tsi
ra Urbano, ra yafii yo cuenda tyifiu ra Cristo Jesus,
tan tacan tucu ra Estaquis, ra yafii yu. 10 Cuhva
ndo nacumi tsi ra Apeles. Nyehé yo tyin nditsa tsa
tsinu ifii ra tsira Cristo. Tan tsahd tucu yu nacumi
tsi nyivi ra Aristobulo. 11 Cuhva ndo nacumi tsi
ra Herodion fiuu yu tan tsi nyivi ra Narciso, fii

tsa tsinu ifii tsi Jutu Mafi yo. 12 Vatsi nacumi
tsi fa Trifena tan tsi fia Trifosa, fii tsa jaha tyifiu
tyifiu Jutu Mafii yo. Tan fia hermana Pérsida, fiaha
tsa jahd tyifiu xaan tyifiu Jutu Mafii yo. 13 Cuhva
ndo nacumi tsi ra Rufo, iin ra cahnu cuvi nuu
Nyoo. Tsinu vaha ifii ra tsi Jutu Mafii yo. Tan
vatsi tucu nacumi tsi sihi ra, fia tsa cuvi tumaa
sihi yu. 14 Cuhva ndo nacumi tsi ra Asincrito, tsi ra
Flegonte tan tsi ra Hermas, tan tsira Patrobas, tan
tsi ra Hermes, tan tsi ra hermano tsa yucu tsihin
ra naha. 15 Cyhva tucu ndo nacumi tsi ra Fil6logo
tan tsifia Julia tan tsira Nereo tsihin cuhva ra, tan
tsi ra Olimpas tan tsi tandsihi fii yihi cuenda Nyoo
tsa yucu tsihin fii.

16 Cuhva tahan ndo nacumi tsi ndo. Tandihi
nyivi yihi cuenda ra Cristo tsa iy ityi ihya jaquitsi
fi nacumi tsi ndo.

17Yafii, caahdn ndaahvi yu tsihin ndo, jaha ndo
cuenda tsi ndo tsihin fii cufii jasiin tsi ndo, tan
nducu fii cuhva tsa nduva ndo tsihin tuhun Nyoo,
tyin fiavin tacan cutuhva ndo tuhun ra Cristo. Na
cutahan ndo tsihin fii can. 18 Tyin fii can favin
tyifiu Jutu Mafii yo Jesucristo jahd tyifiu fii, maa
ni cuhva cufii maa fi javaha fi. Tan jandahvi
Niaha fii afiima nyivi ndaahvi tsihin tsa vita caahan
fii. 19 Tandihi nyivi tsitd fii tyin tyad yahvi ndo tsi
Nyoo. Yacan cuenda sii Xaan cufii yu tsihin ndo,
tan cufii yu tsa yatyi javaha ndo tsa vaha. Maa
tyin fia yatyi javaha ndo tsa fia vaha. 20 Nyoo ra
iyo tandihi tsa taxin afiima, na cuhva ra tsa jaha
canaa ndo tsi nu fia vaha tsa yatyi, tan na cuhva
ra tsa cuafii ndo siqui nu. Na nasoco Jutu Mafii yo

Jesucristo tsi ndo.

21Ra Timoteo ra cutahdn tsihin yu nu jaha tyifiu
ndi tyifiu Nyoo, jaquitsi ra nacumi tsi ndo. Tan
tacan tucu ra Lucio, tan ra Jason, tan ra Sosipater;
tandihi ra fiuu yu can jaquitsi ra naha nacumi tsi
ndo.

22Yuhura Tercio javaha yu tutu ihya tsa cuenda
ra Pablo, juvin fii jaquitsi tucu yu nacumi tsi ndo
tyin iin caa fii yihi yo cuenda Jutu Mafii yo.

23 Jaquitsi tucu ra Gayo nacumi tsi ndo. Vehe ra
iy6 yu. Juvin fii ihya ndu iin tandihi fii yihi cuenda
Nyoo. Ra Erasto ra cuvi tesorero fiuu ihya, jaquitsi
ra nacumi tsi ndo, tan yafii yo ra Cuartu tucu.

24Na ndoo Jutu Mafii yo Jesucristo tsihin tandihi
ndo. Tan na cuvi tsi tacan fii.

Nundihicaahanra Pablo tanjacahnuratsi Nyoo
25 Tan vityin na jacahnu yo tsi Nyoo, tyin maa
ra cuvi ra cua cuhva tsa ndu iin ifii afiima ndo,
tyin tacan tan fia jandihi ndo tsa tsinu ifii ndo
tuhun ra tsa jacacu tsi yo. Tsehe cuvi tuhun
caahan yu tan tuhun tsa jacuahd yu tsa cuenda
ra Jesucristo. Iin fii cuvi tsi tsihin tuhun tsa fiuhu
xeehe tahan tsanaha nda ndi cumaini ca tsinu fiuhu
flayivi. 26 Maa tyin vityin jacuahd Nyoo tsi yo tsa
cuenda tutu tsa nacoo ra cuvi ndusu yuhu ra, ra
tsaha cuenda tuhun ra tahan tsanaha. Catyi Nyoo,
ra tsa fia cua cundihi maa, tyin vityin taahan tsi
tan tyaa yahvi fii tsa caahdn ra. 27 Intuhun fii maa
Nyoo iyd, tan iy0 xaan tsa tsifii tufii tsi ra. Tan na
fia jandihi yo tsa jacahnu yo tsi ra tsa cuenda ra
Jesucristo.

Tan na cuvi tsi tacan 1ii.

